
НАУРЫЗ МЕРЕКЕСІНДЕ 
ТАЛДЫҚОРҒАНДА 

ЕЛ ТӘУЕЛСІЗДІГІНІҢ 
25 ЖЫЛДЫҒЫНА АРНАП 

25 КИІЗ ҮЙ ТІГІЛДІ

Ұлыстың Ұлы күнінде Талдықорған қаласында 
облыс тұрғындары Наурыз мерекесін тойлады. Бұл 
күні ел Тәуелсіздігінің 25 жылдығына орай мерекеге 
арнап 25 киіз үй тігілді. Наурыз мерекесі «Тәуелсіз 
таңның нұрлы Наурызы» деген тақырыппен �тті.

Облыс әкімі Амандық БАТАЛОВ бастаған қонақтар 
ең алдымен «Бұлақтың көзін ашу» рәсімін атқарды. 
Мұнан соң Қонаев көшесінің бойында тігілген ақшаңқан 
киіз үйлердің алдында өтіп жатқан той-думанды 
тамашалады. «Наурыз тілектер» айтылып, қазақ 
халқының салт-дәстүрлерінен көріністер көрсетілді. 
Наурыз айтыс ұйымдастырылып, тал отырғызу рәсімі 
жасалды. Наурыз тағамдары ретінде бауырсақ, Наурыз 
көже, ұлттық тағамдар ұсынылды. 

Наурыз тойы жақында бой көтерген «Жастар» 

«Әз-Наурыз барша халқымызға 
құтты болсын! Осы жерге жиналған 
халыққа, барлық қазақстандықтарға 
шын жүрегіммен бақ-береке 
тілеймін. Ұлыстың Ұлы күні кешегі 
сайлаудағы ұлы жеңісімізбен қатар 
келді. Сондықтан Қазақстан халқы 
бір үйдің баласындай аман-есен 
жүріп жатқан жағдайымыз бар. Осы 
бірліктен Жаратқан бізді әр уақытта 
ажыратпасын. Барлық істеп жатқан 
жұмыс - келер ұрпақтың қамы. Келер 
ұрпаққа беретін аманатымыз елдің 
бірлігін сақтап, Тәуелсіздігімізді 
к�здің қарашығындай қорғап, 
болашаққа жол салатын болсын», - 
деді Президент.
Осы орайда Елбасы Қазақстан 
тыныштық жағдайында �ркендеп �сіп 
жатқандығын атап �тті.
«Осы күні адамдар бір-біріне қандай 
да бір реніштерін кешіріп, к�шет 
отырғызып, бұлақтардың к�зін 
ашқан, мұқтаждар мен кедейлерге 
к�мек к�рсеткен. Сонымен қатар 
мейірімділікке шақырып, жақсы 
тілектер айтқан. Мен баршамызға 
амандық, әр отбасыға, әр адамға 
бақыт пен барлық жақсылықты 
тілеймін», - деді Мемлекет басшысы.

ЕЛБАСЫ �АЗА�СТАН ХАЛ�ЫН 
�ЛЫСТЫ� �ЛЫ К�НІМЕН ��ТТЫ�ТАДЫ

мәдени-демалыс саябағының ішінде «Қасиетті халық 
тойы – нұрлы Наурыз» атты театрландырылған 
көріністермен жалғасып, табиғаттың оянуы, аластау 
рәсімі, шашу, басқа да дәстүрлер көрсетілді. 

Жиналған жұртшылықты мерекемен құттықтаған 
облыс әкімі А. Баталов:

– Ұлыстың Ұлы күні, береке мен бірліктің бастауы, 
Жыл басы – Наурыз құтты болсын! Қазіргі уақытта 
Наурыз жаңа сипатқа ие болды. Ұлтына, діни сеніміне 
қарамастан Қазақстанды мекендейтін барлық ұлттар 
мен ұлыстардың ортақ мерекесіне айналды. Алдымызда 
үлкен асулар, үлкен белестер тұр. Мешін жылы 
Елбасымыздың басшылығымен еліміз үшін қазыналы, 
мерекелі, берекелі жыл болсын! – деді. 

ЕЛ ТАҢДАУЫ – «НҰР ОТАН»
Саяси сайлау науқанынан «Нұр Отан» партиясы 

82% халықтың дауысына ие болып, бірауыздан 
жеңіске жетті. Енді барша қазақстандықтардың 
асқар-асқар сенімін арқалаған  партияға жүйелі 
жұмыстар мен  үлкен жауапкершілік жүктелді. 

Облыс орталығындағы Тараз қалалық мәдениет 
үйі алдында тарихи таңдауға белсене араласқан 
мақсаты ортақ, мүддесі бір Тараз жастары ұран салып, 
халықтың қуатын арттыратын қуанышымен бөлісті. 
«Барша қазақстандықтарды «Нұр Отан» партиясының 
ұлы жеңісімен шын жүрегіммен құттықтаймын. 
Зор табыстар тілеймін. Алдымызда көп жұмыстар 
күтіп тұр. Сондықтан барлығына жан аямай қызмет 
етіп, халқымызды қуантады деп сенемін» – деді 
Елбасы Нұрсұлтан НАЗАРБАЕВ тарихи сәттің шешімі 
анықталған сәтте. Әрине биылғы сайлаудың нәтижесі 
ел сенімі мен үмітінің, арманы мен таңдауының ортақ 
екендігін, бірлігінің беріктігін тағы да бір дәлелдеп 
шықты. Науқанның демократиялық талаптарға сай 
өткендігін шет елдік сарапшылар да растап отыр. 
Ал биылғы сайлауда Әулиеата халқының  82,66%-ы 
белсенділік танытып, дауыс беріпті. Саяси науқанның 

нәтижесі белгілі болғаннан кейін кеше қалалық 
мәдениет үйінің алдында жеңімпаздар форумы өтті. 
«Бірлік! Тұрақтылық! Жасампаздық!» ұғымының 
негізінде нұротандықтар мен партияға сенім артқан 
тұрғындардың, жалынды жастардың басын қосқан 
жеңісті жиынды облыс басшысы Кәрім КӨКІРЕКБАЕВ 
құттықтау сөзімен ашып беріп, халқымызға мол 
табыстар тіледі.

– Халқымыздың әлем алдындағы абыройын 
тағы бір асқақтатқан сайлау Ұлыстың ұлы күні - 
Наурыз мирамымен тұспа-тұс келді. ҚР Парламент 
Мәжілісінің және жергілікті мәслихаттардың кезектен 
тыс сайлауында барша отандастарымыз өз таңдауын 
жасады. «Нұр Отан» партиясы үлкен нәтижемен жеңіске 
жетті. Халқымыз елбасы басқаратын партиямызды 
бірауыздан қолдап, бірлік, тұрақтылық, жасампаздық 
үшін дауыс берді. Біз бірлігімізді паш етіп, 
біртұтастығымызды дәлелдедік. Елдігіміз еңселенді, 
көптігіміз көрінді. Бұл жеңіс  халықтың «Нұр Отан» 
партиясына, оның кемеңгер көшбасшысы – Елбасына 
деген сенімінің зор екендігін көрсетті. «Нұр Отанның» 
жеңісі – Қазақстанның кезекті биік белесі. Бұл - біздің 
мақтанышымыз, барлығымыздың жеңісіміз. Барша 
қазақстандықтармен бірге жамбылдықтар да «Нұр Отан» 
партиясының күш-жігері мен болашақ жоспарларын 
қолдады. Болашағымыздың жарқындығына күмәніміз 
жоқ. Өйткені, халқымыз Елбасының дара саясатының 
арқасында тыныш, аспаны ашық, тамаша елде өмір 
сүріп жатыр. Қазақстанның әлеуметтік-экономикалық, 
өндірістік салада халықаралық аренада қол жеткізген 
үлкен табыстарында  «Нұр Отан» партиясының да 
леулі үлесі бар. Біз партия саясатынан жаңғыру мен 
дамудың іргелі мүмкіндіктерін көреміз. Партиямен 
бірге халқымыздың бұдан былай да еңсесі биіктей 
беретіндігіне сенімдіміз. Осындай жауапты сәтте бір 
жағадан бас, бір жеңнен қол шығарып, бірлігіміз бен 
ынтымағымыздың жарастығын көрсеткендеріңіз үшін 
зор алғысымды білдіремін. Енді, алдымызда партияның 
Сайлауалды бағдарламасын орындау міндеті тұр. 
«Нұр Отан» партиясының  мақсаты – бір болу, бірге 
болу, ұлтқа қорған, ұрпаққа қамқор болу, – деп Кәрім 
Нәсбекұлы отаншыл жерлестерімізді ортақ жеңісімен 
құттықтады. 

ЕЛІН СҮЙГЕН 
ҚАДЫР АҚЫН

БАБАМНЫЅ СЫР АУЛАЙМЫН 

Қазақстан халқы тарихи оқиғаның – Қазақстан Президенті 
Нұрсұлтан Әбішұлы Назарбаевтың «Қазақстан жаңа жаһандық нақты 
ахуалда: �сім, реформалар, даму» атты  Жолдауының куәгері және 
қатысушысы болды. 

Мемлекет басшысының Жолдаулары – бұл Тәуелсіз Қазақстан 
тарихының өткелдері, Отанымыздың дамуының жаңа кезендерін атап өтіп 
жатқан Ұлы Дала елінің біртұтас халқының қиындыққа толы жеңісті жолы.

Мемлекет басшысы басты мақстатты айқындады, ол – Отанымыз 
Қазақстанды бақытты да өркендеген халқы бар Мәнгілік Елге айналдыру, 
әлемнің ең дамыған 30 мемлекетінің қатарына кіру, бай да қуатты елдермен 
теңесу. Қазіргі кезде жаһандық дағдарыс орын алды. Осыған байланысты, 
жолдауда экономиқалық реформалар негізінде дағдарыс жағдайындағы 
экономикалық өсуді қамтамасыз етуге бағытталған экономика саласындағы 
кезек күттірмейтін және пәрменді қадамдар бойынша аса анық тапсырмалар 
бар.

Бұл – жеке бастамшылық арқылы экономикалық өркендеу.
Бұл – «100 нақты қадам» реформалары.
Бұл – Жалпыға Ортақ Еңбек Қоғамы және әр азаматтың әлеуметтік 

жауапкершілігі.
Жолдау халқымыздың, Қазақстан Президенті Н.Ә.Назарбаевтың тұрақты 

да гүлденген Қазақстан құруға, қуатты мемлекет, дамыған экономика 
және салиқалы әлеуметтік саясат негізінде болашағы біртұтас ұлт құруға 
бағытталған дәйекті саяси бағдарын терең және объективті түрде көрсетеді.

Біз, бүгінгі Жолдаудың міндеттерін жүзеге асыру Қазақстан дамуының 
көлемді ілгерілеуі үшін мүмкіндік болады деп сенеміз. Әрқайсымыз 
бастамашыл, жоғары білімді және бәсекеге қабілетті болуға ұмтылуымыз 
керек!

Біз әр азаматтың жаңа экономикалық мәдениетін, мінез-құлығын 
қалыптастыруға тиіспіз.

    
А.МАХАТОВА, 

Алматы қаласы Әділет департаментінің азаматтық хал актілерін 
тіркеуді және  апостильдеуді қамтамасыз ету 

және бақылау  бөлімінің бас маманы 

Бүгін Қостанай облыстық к�ркемсурет галереясында «Дала желі» 
атты к�рме ашылды.   

– Даланың желімен Қорқыт қобызының үні, Құрманғазының күйі, 
жыраулардың сарыны бізге жеткен. Кең байтақ далада көшпелі қазақтың 
өзіндік дүниетанымы, ерекше материалдық және рухани құндылықтары 

Жуырда, әл-Фараби атындағы Қазақ Ұлттық Университетінде 
«Менедж мент және маркетинг» кафедрасының  ұжымы және 
студенттері белгілі ақын, энциклопедист, халық жазушысы Қадыр 
Мырза Әліні еске алу мақсатында Қадыр Мырза Әли атындағы қордың 
директоры, ҚР Еңбек сіңірген қайраткері Донеділ Қажымов пен 
жұбайы, әнші-композитор Гүлнәр Дәукеновамен кездесу кешін �ткізді. 
«100 кітап» жобасы аясындағы кеш қаламгердің «Жазмыш» пен 
«Заман-ай» еңбектерін негізге алды.

Донеділ Қажымов өз сөзінде: «Қадырдың өнерін насихаттау үшін 
осы қор құрылды және құрылтайшылары Қазақстанның белгілі ақын-
жазушылары, ғалымдары, қоғам қайраткерлері болып табылады. Бүгінде 
біз осы бағытта түрлі іс-
шаралар мен мерекелік кештер 
өткізудеміз», – деп айқындады.

Биылғы жылдың наурыз 
айының басында Елбасымыздың 
өзі, өткен жылы Батыс Қазақстан 
облысы орталығында ашылған 
Қадыр Мырза Әли атындағы 
мәдениет және өнер орталығына 
қарай бет түзеген болатын. 
Елбасы мұнда облыстық музей 
филиалдарына қойылған 
экспозициялармен танысқаннан 
кейін қазақ әдебиетінің 
көрнекті тұлғасы Қадыр Мырза 
Әли жөніндегі өз ой-пікірін 
білдірді.

«Мен Оралда Қадекеңнің атындағы орталық ашылғанын білуші едім. 
Қазір оның ашылғанына екінші жылға кетіп барады ғой. Содан бері оған 
келудің сәті тек бүгін ғана түсіп отыр. Өз басым оқырман ретінде Қадыр 
Мырза Әлидің өшпес поэзиялық туындылары мен ішінара проза жанрында 
жазған дүниелеріне үлкен құрметпен қараймын»,- деген еді Елбасы.  

Қадыр – шын мәнінде халқымыздың арын арлап, жоғын жоқтай білген 
өресі биік суреткер. Қайталанбас ақындық талантына қоса, ол – өзінің 
адами бітім-болмысымен де өзгеге өнеге боларлықтай тұлға. Елбасымыз 
әдебиетіміздің осындай өміршең өкіліне ескерткіш тұрғызылып, оның 
атына орталық ашылғанына ризашылығын білдірді.

Алматыдағы ҚР Ұлттық кітапханасында Қазақстанның еңбек 
сіңірген қайраткері, 40 жылдан астам �мірін кітапхана ісін дамытуға 
жұмсаған маман Роза Бердіғалиеваны еске алу кеші мен «Мен артымда 
із қалдырғым келеді» атты кітаптың тұсаукесер рәсімі �ткізілді. 

Наурыз мерекесі қарсаңын-
да Қазақстанның халық жазу-
шы сы, драматург Қалтай 
Мұхамед жановтың туған ауы-
лы Сырдария ауданына қарас-
ты Шіркейліде ескерткіш бюсті 
ашыл ды.  

Шараға облыс әкімі Қырым-
бек Көшербаев қатысып, сыр-
дария лықтарды Наурыз мереке-
сі мен құттықтады. 

«Наурыз мерекесін елдік 
маңы зы зор, тәрбиелік мәні бар 
шарадан бастап отырмыз. Алаш-
тың анасы атанған Сыр елі ұлт 
тарихы мен руханиятымызда 
ерек ше орны бар талай қайрат-
керлер мен зиялыларды туғызған 
қасиет т і топырақ. Сырда туып, 
Қазақтың Қалтайы атанған атақ-
ты драматургқа қойылған ескерт кіш ауыл көркіне көрік қосып, жастардың 
бойында патриоттық сезім қалыптастыратыны анық. Бүгінгі қуаныштарыңыз 
құтты болсын! Жыл басы отбасыларыңызға амандық, бақ-береке тілеймін», 
- деді облыс әкімі Қырымбек Көшербаев.

Мерекеге орай орталық алаңда күрес, гір тасын көтеру сияқты спорт 
түрлерінен жарыстар ұйымдастырылды. Ауыл тұрғындары үшін өнерпаздар 
концерт қойып, келген қонақтар киіз үйлерден дәм татты.

ҚАЛТАЙ  МҰХАМЕДЖАНОВҚА 
ТУҒАН АУЫЛЫНДА 

ЕСКЕРТКІШ АШЫЛДЫ 

“АЛТЫН САҚА” – АЛҒАШҚЫ 
БАҒАСЫЗ БАЗАРЛЫҚ

«ҚАЗАҚСТАН ЖАҢА ЖАҺАНДЫҚ 
НАҚТЫ АХУАЛДА: ӨСІМ, 

РЕФОРМАЛАР, ДАМУ»

ЕЛІН СҮЙГЕН ҚАДЫР АҚЫН

АҒАЙЫНДЫ ТӨРТЕУДІҢ КӨРМЕСІ 

АРТЫНА ІЗ ҚАЛДЫРҒАН 
КІТАПХАНАШЫ 

Кешке Роза Аманғалиқызының әріптестері, құрбы-құрдастары және 
туған-туыстары жиналды.

«Кітапхана саласының майталман маманы Роза Аманғалиқызы 
Бердіғалиеваның өмірден өткеніне бір жыл толды. Ол кісі өз ісінің асқан 
маманы еді. 40 жылдан астам ғұмырын кітапхана ісін дамытуға арнады. 
Республика кітапханаларының әлемдік кітапханалық кеңістікте танылуына 
жол ашты. ҚР Ұлттық кітапханасын 16 жыл басқарды. Оның «ұлттық» мәртебе 
алуына, халықаралық кітапханалық ұйымдарға мүше болуына атсалысты. 
Бізге қалай еңбек етуді, адамдармен қалай сөйелесе білуді үйретті. Роза 
Аманғалиқызының жоғары адамгершілік және кәсіби қасиеттері, өнегелі 
өмірі бүгінгі және болашақ кітапханашылар үшін үлгі болып қала береді», 
- деді кеш барысында ҚР Ұлттық кітапханасы бас директорының міндетін 
атқарушы Бақытжамал Оспанова.

Сонымен қатар, кеш барысында Роза Аманғалиқызына арналған «Мен 
артымда із қалдырғым келеді» атты кітаптың тұсауы кесілді.

«Біз бұл кітапты Роза Аманғалиқызының 70 жылдық мерейтойына 
дайындауды жоспарлап жүр едік. Бірақ, амал қанша, ол кісі бұл кітапты 
көре алмай кетті. Кітапқа достарының, құрбыларының, әріптестерінің, 
туыстарының естеліктері енді. Бұл кітаптың шығуына Құрманғазы атындағы 
Қазақ ұлттық консерваториясының ректоры Жәния Әубәкірова үлкен 
қолдау көрсетті», - деді Б. Оспанова.

Еңбек жолын 1967 жылы бастаған Роза Бердіғалиева 1976-1984 
жылдары  Мемлекеттік Жасөспірімдер кітапханасының негізін қалаушы 
және бірінші директоры, 1987-2003 жылдары Қазақстан Республикасы 
Ұлттық кітапханасының бас директоры, 2003-2009 ж. Астана қаласындағы 
Ұлттық Академиялық кітапханасының бас директоры және тағы басқа 
басшылық қызметтерді атқарды. Сондай-ақ, 1989 жылы елімізде алғашқы 
автоматтандырылған кітапханалық-ақпараттық жүйе құрылуының 
бастауында тұрды.

Роза Бердіғалиева Еуразия Кітапханалық қауымдастығының (ТМД) 
алғашқы сайланған президенті, Қазақстан Республикасының Кітапханалар 
қауымдастығының президенті. «Құрмет» орденінің иегері.   

Бүгінгі  іс-шара  аясында Ұлттық кітапхана қорынан Роза Бердіғалиеваның 
өмірі мен қызметіне арналған «Әлем таныған кітапханашы» атты кітап 
көрмесі ұйымдастырылды.

Кеш барысында Донеділ Қажымов жиналған қауымға Қадыр ағаның 
«Қазақ осы» және тағы бірқатар өлеңдерін айтып, көпшіліктің қошеметіне 
бөленді. Әнші Гүлнар ханым да құр қол келмей, қонақкәдесін тарту етіп, 
барша студенттерге үлгі болды.  Осы тұста бізге Қадыр ағаның бірнеше 
өлеңін Құрманғазы атындағы Қазақ Ұлттық консерваториясының студенті 
Нұрболат та оқып беріп, дүйім жұртты риза етті. Сонымен қатар, «Дос-
Мұқасан» ансамблінің «16 қыз», Құрманғазының «Адай» күйлерін орындап, 
қонақтарды рухани сусындандырып отырды. 

Жас буын өкілдері, атап айтқанда, Экономика және бизнес Жоғары 
мектебінің студенттік деканы Қамбатыр Зиярат пен «Сұңқар» студенттер 
мен магистранттар кәсіподағы бюросының төрайымы Сембек Айдана ақын 
ағамыздың бірнеше өлеңдерін оқып, әндерін шырқап, қонақтардың алғысын 
алды.  Сөз соңында , «Менеджмент және маркетинг» кафедрасының  ұжымы 
және студенттері келген қонақтарға ризашылығын білдіріп, факультетіміздің 
атынан сыйлықтарын табыс етті. Мәдени шараны ұйымдастыруға мұрындық 

болған кафедра оқытушысы 
профессор Өтеғали Шеденов 
кездесу барысында 
қонақтарға алғысын айтып, 
өзінің аталық ақ батасын 
берсе, Донеділ мырза 
студенттерге бүгінгі кешті 
үлкен дәрежеде өткізгендігі 
үшін ризашылығын білдіріп,  
ректорымыз Ғалымқайыр 
Мұтанұлының атына жазылған 
Алғыс хатты табыс етті.

Алаш жұрты абыз 
ақынынан айырылғанына 
5 жыл толса да, артында 
қалған мұрасынан айрылмақ 
емес. Қадыр аға көзден кетсе 

де, көңілден кетпейді. Қорға барша қазақ елінің атынан алғыс білдіріп, 
еңбектеріне толағай табыстар тілейміз! Осындай игі істер жас буындар 
арасында әлі де жалғасын табады деп сенеміз!

Айдана СЕМБЕК,
                                                әл-Фараби атындағы

                                                 Қазақ Ұлттық Университеті,
Экономика және бизнес Жоғары мектебі,

Мемлекеттік және жергілікті басқару 
мамандығының 3- курс студенті 

қалыптасты. Бұл ерекшеліктер ұлттық фольклорымызда, ою-өрнектерімізде, 
төрт түлігімізде көрініс тапты. Осылардың бәрін бір ұғымға сыйғызуға 
тырыстық. Көркемсуреттердің ішінен қазақтың аңыздарын, ертегілерін, кең 
жазиралы даласын, көшпелі өмір салтын, ділі мен ұлттық ерекшеліктерін 
білдіретін бейнелерді таба аласыз, – дейді көрме ұйымдастырушысы 
Б.Аңқауов. 

Көрмені ұйымдастырушы мүмкіндігі шектеулі ағайынды төрт жігіт 
бүгінде өңір жұртшылығына ғана емес, шет елдерге де танылып қалды. 
Тағдыр олардың денсаулығын шектегенмен, дарынын шектемепті. 2011 
жылы студия ашты. Ағайындылардың үлкені Сәрсен – экономист, студияның 
есеп-қисабын жүргізеді. Одан кейінгі Дәурен ұйымдастыру жұмыстарына 
көмектеседі. Ал үшінші ұл Арлан – дизайнер-суретші. Кішісі Бағлан – 
филолог. Іс-қағаздарды реттеу соның мойнында. Бұқаралық ақпарат 
құралдарымен жұмыс, іс-қағаздарын жүргізу де Бағланның міндеті.

Көрмеге қойылатын туындылардың авторы – Арлан. Ол көркемсурет 
жасаудың айрықша технологиясын меңгерген, қой жүнінен картиналар 
салады. Өнерін кәсіпке айналдырған, патенті бар. Шебер интерьер дизайны 
жобаларын да жасайды. Студиясында балалар мен ересектерге қолөнерінің 
қыр-сырын үйретіп жүр.

Аңқауовтар былтыр қараша-желтоқсан айларында Біріккен Араб 
Әмірліктерінің астанасы Абу-Даби қаласында көрме өткізіп келген болатын.

Бала тәрбиесі – бұл ата-аналардың ерекше азаматтық борышы 
екені аян. Ал, ертегінің театр қойылымдары арқылы сахнада к�рініс 
табуы – жас ұрпаққа рухани, патриоттық тәрбие беруде маңызы орасан. 

Осы орайда Ғ.Мүсірепов  атындағы  Қазақ  мемлекеттік  академиялық 
балалар  мен  жасөспірімдер  театры Ұлыстың ұлы күні мен Халықаралық театр 
күніне, ең бастысы, өнер шаңырағының 70 жылдық мерейтойы қарсаңында 
тұңғыш рет  «Алтын сақа» балалар спектакльдері фестивалін ұйымдастырды. 
Алдымен театрдың өз ішінде, келесі жылдан бастап республикалық 
деңгейге шығатын бұл шараның ашылуына орай театр директоры Сәбит 
Әбдіқалықов, театрдың көркемдік жетекшісі, ҚР еңбек сіңірген артисі, 
«Құрмет» орденінің иегері Мұрат Ахманов, Қазақстанның халық артисі Роза 
Әшірбекова және театрдың әдебиет бөлімінің меңгерушісі, Халықаралық 
«Алаш» әдеби сыйлығының иегері Бақыт Беделхан журналистерге баспасөз 
конференциясын өткізіп, сұрақтарға жауап берді.  

–Балаларға арналған сахналық шығармаларда ойнау әртіс үшін оңай 
шаруа емес, – деген театр басшысы үш күндік фестиваль қорытындыланып,  
шеберлік танытқан әртістерге театр қорынан арнайы жүлделер ақшалай 
берілетінін жеткізді. Атап айтқанда, Байділдә Қалтаев атындағы «Ең 
үздік ер адам бейнесі үшін», Аққағаз Мәмбетова атындағы «Ең үздік әйел 
бейнесі үшін», Қасым Жәкібаев атындағы «Ең үздік қосалқы рөлдегі 
ер адам бейнесі үшін», Әминә Өмірзақова атындағы «Ең үздік қосалқы 
рөлдегі әйел бейнесі үшін», «Ең үздік эпизодтық рөл»,  «Эпизодтық рөлдегі 
актерлық шеберлігі үшін», «Көрермендер көзайымы», «Ең үздік дебют» 
номинациялары бойынша марапаттау рәсімі өткізілмек. Ал жүлделерді  27 
наурыз – Театр күні қазылар алқасы мүшелері мен арнайы шақыртылған 
қонақтар табыстамақ. 

–Шынын айту керек, қолға алынып жатқан осындай дода, фестивальдер 
бұрын-соңды өткізілмеген соң балаларға арналған спектакльдерге деген 
қызығушылық азайып кеткен еді. Болашақта осы олқылықтың орнын 
толтырмақпыз, – деді Мұрат Ахманов.

–Балаларға арнап шығарма, пьеса жазатын қаламгер аз. Ұсыныс айтсаң, 
көбісі шоршып түседі, арланады. Мұны жас баланың ісіндей көреді. Ал шын 
мәнінде бұл – ұлт үшін, оның болашағы үшін жасалатын ең маңызды жұмыс. 
Меніңше, замандастарым драмалық жанрға баруға жүрексінетін тәрізді, – 
деп сөз сабақтады ақын Бақыт Беделхан.

– Бұл өнер шаңырағы өзінің  70 жылдық тарихында талай тарланның 
өнер мектебі болды, – дейді Роза Әшірбекова. – Білесіздер ме, бұл ордадан 
кезінде дарынды актриса  Сәлима Салиқова 17 жасында-ақ дүйім елге 
танылып, Халық әртісі атанды, КСРО Жоғарғы кеңесінің депутаты болып 
сайланды. Жаңадан келген мына жігіттер жігерлі бастамаларымен театр 
абыройын асқақтатады деп сенемін. 

Шынында, балалар спектальдерінің фестивалі – үлкен қуаныш. 
Республикамыздағы балаларға арналған театрлар санаулы-ақ. Бәрінің 
басын қосып, өнер жарыстарса нұр үстіне нұр емес пе?! 

Жалпы, бүгінгі компьютерге байланған жас балаларды үйден шығару 
оңай шаруа емес.  Жастар театрының залына жинау одан да қиын.  Орыс 
тілді, қазақ тілді балаларды теңдей қамтып отырған  Алматыдағы Н.Сац 
атындағы республикалық орыс балалар мен жасөспірімдер театрының бұл 
жағынан  бәсі жоғары. Себебі, мектеп пен театр арасын байланыстырып, 
жарнамалық, үйлестірушілік қызмет атқаратын төрт бірдей педагог-ұстаздар 
ұстайтынынан құлаққағыс етті қазақ әртістері.  Ендеше, жасөспірімдерді  
руханиятпен қауыштыру, театр әлеміне ғашық ету жолында барлық әдіс-
айланы іске асырудың еш сөкеттігі жоқ деп ойлаймыз. 

Баспасөз конференциясының негізгі бөлімінен кейін фестивальдің 
алғашқы спектаклі – «Наурыз-думан» назарға ұсынылды.  

Қой жүнінен жасалған картиналар к�пшілік назарына ұсынылады

Әдебиетіміздің к�рнекті �кілі, халықаралық «Алаш» әдеби 
сыйлығының иегері Қанипа Бұғыбаева тірі болғанда биыл 74 жасқа 
толады екен. Алматыдағы А.Чехов атындағы кітапханада ақынды еске 
алу кеші болып �тті. Кешті белгілі ақын Болат Шарахымбай жүргізіп 
отырды. 

Алғашқы сөзді Қанипа ақынмен бірге жүрген, сырлас болған қаламдас 
досы, ақын Оразақын Асқар алды:

Алғаш көргенде мен Қанипаны Әбу Сәрсенбаевтың қызы екен деп 
қалған едім. Үлкен ақын өз саясына алған дарынды жас екенін кейін 
білдім.  Алғашқы жинақтарына редактор болғанда ағыл-тегіл сезімге, 
мөлдір сырына қанығып, ұлылардан үлгі алған, солардың ісін жалғастырған 
ақын екенін ұғып, жырларынан рахат алған едім. Өзі де құлагер ақын Ілияс 
туған, Сара ақын дүниеге келген топырақтан жаралған жан еді, – деді 
әдебиетіміздің бүгінгі ақсақалы.

Ал Мемлекеттік сыйлықтың лауреаты, белгілі қаламгер Ұлықбек 
Есдәулет:

Қанипа апаның өлеңдерін оқушы кезімізде республикалық 
басылымдардан жиі оқушы едік, содан бері әлі құныға оқып келеміз. Себебі, 
Қанипа Бұғыбаева – қазақ поэзиясында өшпес із қалдырған тұлға. Қазақта 
ақын қыздар көп емес. Фариза, Ақұштап, т.б. ақындармен терезесі тең, 
үлкен ақын болды Қанипа. Білуімше, мектепті төсек тартып жатып бітіріпті. 
Ақсуда парторг болып жүрген ақын, драматург Құдаш Мұқашев ағасының 
көзіне түсіпті алғаш рет, содан соң Алматыға келгенде Әбу Сәрсенбаев 
ағамыз қамқорлыққа алыпты. Әлі есімде,  «Лениншіл жас» газетінің 1962 
жылғы бір санында қазақтың арқыраған мықтылары:  Хамит Ерғалиев, 
Әбу Сәрсенбаев, Сырбай Мәуленов – үш ақыны  бірігіп, бата-пікір жазып, 
тұсауын кескені – Қанипа апамыздың әдебиетке жан-тәнімен беріліп, есікті 
теуіп кіргендей жарқ етіп келген үлкен құбылыс болғанын білдіреді. Ондай 
құбылысқа сол замандарда Өтежан Нұрғалиевті, Төлеген Айбергеновті 
айтуға болады. Отбасы, ошақ қасы деген ұғым бар. Өлең жазып жүріп 
отбасын асырау оңай шаруа емес. Бірақ, тұрмыстың ұсақ-түйек күйбеңіне 

Қадыр Мырза Әли атындағы мәдениет және �нер 
орталығында белгілі жазушы, драматург, аудармашы, 
тәуелсіз «Тарлан» сый лы ғы ның иегері Роллан 
Сейсенбаевпен «Ұлыларды ұлықтаған тұлға» атты 
кездесу кеші �ткізілді.

Кеш барысында БҚО әкімдігінің қолдауымен арнайы 
жоба бойынша шығарылған Махамбеттің «Айналайын Ақ 
Жайық», Жұбан Молдағалиевтің «Кісен ашқан», Қадыр 
Мырза Әлидің «Көкпар», Қайрат Жұмағалиевтің «Кие», 
Ақұштап Бақтыгерееваның «Қайран қарлығаштар-
ай» атты кітаптары таныстырылды. Сонымен қатар 
халықаралық «AMANAT» журналының 2014 жылғы 
№1 саны негізінен Ақ Жайық ақын-жазушыларының 
туындыларына арналған болатын. Осыған орай жазушы 

Роллан Сейсенбаев қазақ әдебиетінің алыптары 
жөнінде тебірене сөз қозғап, олардың мұраларын көздің 
қарашығындай сақтап, кейінгі ұрпаққа жеткізудің, 
сонымен қатар таланттарды тірісінде қадірлеп, таңдаулы 
шығармаларын тек Қазақстан ғана емес, сонымен қатар 
шет елдерде де шығарудың маңыздылығын атап көрсетті. 
«Мұхтар Әуезов қандай ұлы жазушы болса, кешегі өткен 
Әбіш Кекілбаев та сондай деңгейдегі тұлға. Сол сияқты 
Қадыр Мырза Әлиді біз кеңінен насихаттап, құрметтей 
білуге тиістіміз. Осы орайда ақын атындағы орталық  
киелі орынға айналуы керек. Мұндай орталық әзірге елде 
жоқ. Сондықтан барды қадірлеп, озық дүниелерімізді 
көрсете білейік», деді Р.Сейсенбаев.

Облыс әкімінің орынбасары Нариман Төреғалиев, 
ақын-жазушылар, Қазақстан Жазушылар 
одағы БҚО бөлімшесінің төрайымы 
Ақұштап Бақтыгереева, Ғайсағали 
Сейтақ, Бауыржан Ғұбайдуллин, Галина 
Самойлова Ақ Жайықтан түлеп ұшқан 
бірегей тұлғалардың кітаптарын 
арнайы сериямен бастырып шығарған 
Роллан Сейсенбаевқа алғысын білдірді. 
Тәуелсіздік, қазақ елі, Ақ Жайық туралы 
өлеңдер оқылып, әндер орындалды.

Кешке Алматыдан арнайы келген 
Қазақстанның халық әртісі Тілектес 
Мейрамов Р.Сейсенбаевтың «Майдан 
әндері» повесінің желісі бойынша 
қойылған моноспектакльді бір өзі алып 
шығып, көрермен қауымға айрықша әсер 
қалдырды. 

ОҚО-да �ткен наурыз жыр-айтысының 
бас бәйгесіне қомақты қаржы - 1 миллион 
теңге тігілді. Бас жүлдені оңтүстіктің тумасы 
Қажымұхан Абзалов жеңіп алды. 

Бірінші орынды (700 мың теңге) павлодарлық 
ақын Аспанбек Шұғатаев иемденді. Екінші орынды 
(430 мың теңге) Оңтүстіктің ақындары Нұрлан 
Есенқұлов пен Біржан Байтуов және астаналық 
Еркебұлан Қайназаров еншіледі.

Үшінші орынды (300 мың теңге) 
оңтүстікқазақстандық Анар Жаппарқұлова, 
Қызылорданың ақыны Мөлдір Айтбай, қостанайлық 
Айбек Қалиев місе тұтты. Ал өзге де 8 ақынға 
(Қалижан Білдәшев, Бауыржан Шаймерденов, 
Кәрима Оралова, Нұрғали Әнапия, Дәурен Ақсақалов, 
Мұхтар Ниязов, Мақсат Аханов, Жарқынбек 
Наушабек) қатысқаны үшін ынталандыру (200 мың 
теңге)  сыйлығы табысталды, деп хабарлайды otyrar.
kz.

Биылғы дәстүрлі айтыс ел тәуелсіздігінің 
- 25, Мәделіқожа Жүсіпқожаұлының - 200, 
Қазанғап Байболұлының 125 жылдығы құрметіне 
орайластырылған.

Айтыссүйер қауым алғашқы жұпты көргенде, 
ақындардан бұрын қобалжуды сезінгенін байқадық. 
Себебі, көпшілік қос тарапты еліміздің жас қана 
емес, бас ақындары ретінде жақсы таниды. Аспанбек 
Шұғатаев - өткен жылы күллі алаш көз тіккен алтын 
домбыра жүлдесін қанжығасына байлаған. Ал 
Біржан Байтуов жыл бұрын дәл осы наурыз айтыстың 

бас бәйгесін жеңіп алған еді. Бүгінгі сахнада 
олардың құрдастық, қалжыңға толы жыр жолдары 
қайта көрініс тапты. Десе де сөз соңында қазылар 
алқасының шешімімен Біржан ақын бір ұпай басым 
баға алды.

Наурыз айтысы биыл 10-ыншы рет қолға алынып 
отыр. Жыр додасының ақтық сынына еліміздің 16 
бірдей суырып салма ақындары жолдама алған. 
Олар айтысқа тарихи тақырыптарды, оның ішінде ел 
тәуелсіздігінің - 25, Мәделіқожа Жүсіпқожаұлының 
- 200, Қазанғап Байболұлының 125 жылдығын арқау 
етуі тиіс. Ұйымдастырушылардың айтуынша, бұл үшін 
ақындарға бар жағдай жасалған.

 «Ақындарымызға тақырыптар алдын ала 
айтылды. Мәделіқожа Жүсіпқожаұлының басына 
барып, құран бағыштап, олардың өміржолымен 
етене танысты. Кешелі бері жеребе тасталып, 
жұптары анықталып, өзара сұхбатты да жүргізуде. 
Сонда сахнада да тосылып қалмайды»,-дейді 
облыстық мәдениет басқармасының басшысы Күлия 
Айдарбекова.

 Айтыстың ерекшелігі - бұл ғана емес, сахна 
төрінде жас ақындардың тұсауының кесілуі болды. 
Күнгейдің намысын қорғағандар арасында мектеп 
оқушылары да кездесті. Жасы небәрі 17-ге келген 
Нұрғали Әнапия мен өзге де азулы ақындардың 
айтысын Әселхан Қалыбекова төрайымдық еткен 
қазылар алқасы бағалап отырды. Ал осы сәтте 
айтыссүйер қауым да өз таңдауларын жасап, сөз 
дүлдүлдерінің ұтымды да, ұтқыр ойын таразылады.

НАУРЫЗ АЙТЫСЫНЫҢ БАС БӘЙГЕСІН 
ҚАЖЫМҰХАН ЖЕҢІП АЛДЫОРАЛДЫҚТАР 

БЕЛГІЛІ ЖАЗУШЫ 
Р.СЕЙСЕНБАЕВПЕН 

КЕЗДЕСТІ

А�ЫН ЖАНЫ – 
Ж�МБА� ӘЛЕМ

жұтылып кетпей, Қанипа апамыз өз поэзиясын сақтап қалды, заңғар биікке 
шығара білді. Өмірлік жұбы болған Қанағат ағамыз да өнердің өз адамы 
еді. «Орнында бар оңалар» демекші, анасының мұрасына жоқтаушы болып 
жүрген ұлы Талап Қарашқа іштей қуанамын. Осы біздің көптеген атақты 
ақын-жазушыларымыздың балалары орысша оқып, орысша тәрбиеленіп, 
әкелерінің шығармаларын оқи алмай, қолын бір сілтеп жүргенін көзіміз 
көріп жүр. Ал ел-жұртымның жүрегіне сәуле түсірсем деп армандаған 
Қанипа ақынның арманы орындалды деп білемін. 

Белгілі ақын Жарас Сәрсек ақын рухына арнап «Аққу сазы» атты өлеңін 
оқып берсе,  «Бабалар рухымен сырласу» толғауын «Қазақ радиосының» 
алтын қоры атанған диктор Сауық Жақанова апамыз қоңыр мәнерімен 
жүрекке жеткізді.  Ақынның ұл-қызы Талап пен Ләззат Қараштар асыл 
анасына шығарған әндерін орындап, Тәттімбеттің «Көкейтесті» күйін тарту 
етті.  

Ерекше талантымен дара туса да, қарапайымдылығынан айнымаған ақын 
жайлы естеліктер қатарын ҚР Жазушылар одағының мүшесі Сайлау Тойлыбай, 
Әлем жазушылары одағының төрағасы Қайрат Дүйсен, «Үш қоңыр» газетінің 
қызметкері Гүлжанат Шонабай жалғастырды. 

Поэзия кеші әсем әнмен әсерлі өріліп, әнші Роза Шүңілбекова Қанипа 
Бұғыбаеваның сөзіне жазылған «Арман жылдарым» әнін, ал Мэлс Мухси 
халық әні «Дударайды» шырқады. 

Кешке қатысқан жастар рухани азық алып, белгілі тұлғалармен 
жүздескеніне ризашылықтарын білдірді. Әр жүректе Қанипа әлемі туғандай 
әсерленгендерін жасырмады. Шынында, ақын жүрегі – жұмбақ әлем. Ал ол 
ақыныңыз  әйел адам болса – оның сыры, тіпті, тұңғиық.  

Оған сенбесеңіз, міне, Қанипа апаның 2011 жылы «Баянжүрек» баспасынан 
жарық көрген «Адасқан жапырақ» атты жинағындағы күнделіктеріне ден 
қойыңызшы.  Ақын өзінің сенгіштігі, адалдығынан айналасындағы «екі 
аяқты қорқаулардан» әбден запы болғанын байқайсыз. «…Ойпырмай, 
адамдардың бәрі саудагер болып кеткен бе? деп ойлаймын. Кімге ісі түссе, 
соған жағынады. Кімнен қорықса, соған бағынады. Адамның көлеңке жағын 
көбірек көрген сайын өмір сүру ауырлай береді екен» дейді. Немесе «Өз 
басынан жақсылығы аспаған, ұсақ қулықтың құлы болғандарды бір-екі-ақ 
сөзінен танимын. Жанымды өз жанындай түсінетін жанды іздеймін».

Осындай ойларды оқып отырып, барарға жер, сырласарға жан таппай 
шарқ ұрып, мазасызданған ақын жанын көз алдыңызға келтіресіз. «Маған 
келгенде күннің көзін бұлт бүркеп алады» дейді бір толғанысында. Қарап 
отырсаңыз, шынайы, шын талантты ақындардың жырлары ғана емес, 
олардың бастарындағы тағдыр-талайы да ұқсас болады екен-ау. Кешегі 
Қасым, Мұқағалилардың күнделіктері осылай сыр шертпеуші ме еді?!.

«Менің қателіктерім – аңқаулығым, білмегендігімнен. Оттың ыстық 
екенін білсе, жас бала да жоламас еді ғой. Кейбіреулер адамның бойынан 
жақсылық көрудің орнына, тек жаман жағын, кірін көргіш, тергіш келеді». 
Бұл да ақын күнделіктерінің беттерінен. Несін айтасыз, өзгелерді қойғанда 
қаламгерлер қауымы бір-бірімізді жете түсініп, таланттыларымыздың 
қадіріне жете алып жүрміз бе? Әй, қайдам… Топ құрып, «бей таланттарды» 
тұмсығынан тесіп, төрге сүйреп жүрген жоқпыз ба?! Болмаса, Қанипа ақын 
да әдеби ортамыздағы келеңсіздіктерді күнделіктеріне жазып қалдырмас 
еді-ау. «Кімге не жаздым, кімге қиянат көрсеттім. Ешкімге ешқандай 
жамандығым жоқ бола тұра, неге мені жәбірлейді, неге мені кеудемнен 
итереді» демес еді ғой.

«Жасыратыны жоқ, әдеби ортада Қанипа ақынның «Қожанасыр 
мінездері» жөнінде аз айтылмайды. «Шын ақын – аңғал, періште 
сезімде» деген сөз дәл Қанипа ақын жайлы айтылса керек. Оған Әбу баба 
Сәрсенбаевты, Мұқағалиды, тағы басқаларды қосыңыз. Ал бүгін «заманына 
қарай күйлеген» (Абай) қаламгерлерден аяқ алып жүре алмайсыз. 
Абыройы, атақ-даңқы бар «аталарын» пана тұтып, барынша өз мүддесіне 
пайдаланып, салтанатты сарайларда кеш өткізіп, кеудесіне «сөлкебайлар» 
таққыштардың біразын біз де білеміз», – депті белгілі бір басылымда ақын 
Серікжан Қажи ағамыз. 

20-дан астам жыр жинағы жарық көрген көрнекті ақынның 
шығармашылығы жөнінде таңды таңға жалғастырып, әңгіме айтуға 
әбден болады. Ендігі мәселе Қанипа ақынның жырларына әдебиет 
зерттеушілерінің ден қоюы қажет. Себебі Қанипа ақын әлемі – өзінің асыл 
құндылықтарын бойына жасырған асыл қазыналарымыздың бірі.  

ТАРИХ Үш қоңыр

Жазушы Бейбіт 
ҚОЙШЫБАЕВ тарихтағы 
«ақтаңдақтар» жайында 
қырық жылдан бері 
қалам тербеп келеді. Ол 
өзінің осынша уақыттан 
бергі зерттеушілік қызметі 
барысында саяси репрессия 
құрбандары жөнінде жазған 
мақалалары ментүрлі 
баспасөз өкілдеріне берген 
сұхбаттарын «Түнектен 
оралған есімдер» деген 
тақырыппен төрт кітапқа 
жинақтаған. Осы төрт 
томдық жинақтың «Үш 
пері» атты үшінші кітабы 
жақында Алматыдағы «Рух 

БГ» баспасынан жарық көрді (Қойшыбаев Б., Түнектен оралған есімдер: 
тұлға және тарих. 3-кітап. Үш пері. – Алматы: «Рух БГ» баспасы, 2016. – 
248 бет + 4 жапсырма бет).Төрт томдықтың осы 3-ші томына қазақ елінің 

кеңестік тарихында өзіндік 
ерекше орындары бар Тұрар 
Рысқұлов, Сұлтанбек Қожанов, 
Смағұл Садуақасов сынды  
қайраткерлердің тұлғалық 
бейнелері арқау болған. 

Саяси қуғын-сүргінге 
ұшыраған аталмыш тұлғалар 
билеуші партия жеке басқа 
табыну дертін әшкере еткен 
жылдарда-ақ ақталған, алайда 
олардың адал есімдері қоғам 
өміріне бірден қайтарыла 
қоймады. «Жылымық» жылдары 
Рысқұлов жайында алғаш қалам 
тартқанжурналист те, оның 
мақаласын жариялаған баспасөз 
органы да жазаланып, әділетті 
қалпына келтіруге тағы бірқатарқажыр-қайрат пен уақыт жұмсау керек 
болды. Ал Қожанов пен Садуақасов «оңшылдар», «ұлтшыл-ауытқушылар» 
ретінде партиялық әдебиетте тек сыни тұрғыда ғана аталып жүрді. 

Олардың адал есімдерін жаңғыртуды биліктегі партияның жариялылық 
пен қайта құру саясаты ғана мүмкін етті. Өмірлерін ұлт болашағы 
жолындағы күреске арнаған  бұл абзал азаматтардыбүгіндері, аңсап 
күткен мемлекеттік тәуелсіздіктің арқасында толық тани бастадық.  

Автор аталмыш жинаққа енген әр кезде жазған мақалаларында 
Кеңестік Қазақ Республикасының алғашқы онжылдықтарында белсенді 
еңбек еткен осынау танымал тұлғалардың күрескерлік бейнелерін 
мейлінше жан-жақты зерттеп біле түсуге талпыныс жасайды. Олардың 
қазақтың елдік мәселелеріне, ұлттық мүдделеріне қызмет ету жолдарына 
деген өзіндік көзқарастарын қарастырады. Бүгінгі ұрпақтың тәлім алуы 
тиіс тұстарына тоқталады. 

Алаш қозғалысының 100 жылдығына, Әлихан Бөкейхановтың 150 
жылдығына, 1916 жылғы ұлт-азаттық көтерілістің 100 жылдығына, 
тәуелсіздіктің  25 жылдығына орай бүткіл ұлттың азаттығы жолына 
басын тіккен күрескерлерінің  рухтарына арналып шығарылып отырған 
бұл жинақтың Отан тарихымен әуестенетіндер, зерттеушілер, студенттер, 
оқушылар және, әрине, қалың көпшілік үшін пайдалы боларына шүбә 
жоқ.  

Суретте: Б. Қойшыбаевтың «Түнектен оралған есімдер» 
жинағының 3-кітабы

(Жалғасы бар)

(Жалғасы. Басы өткен сандарда.)

ҚАРАЛЫ  ЖҮЗ ЖЫЛДЫҚ
 
Жерден айрылу дегеніміз – баланың анасынан айрылып, тас 

жетім болып қалуы ғой. Жетімнің аузы қашан асқа жарып, иіні киімге 
жарыған? Ананың мейірімін к�рмеген бейбақтың күні қашан да қараң. 
Жаңа «Ереже» шыққаннан кейін Қазан революциясына дейінгі жылдар 
ішінде қазақтардың 28 миллион десятина жері тартып алынды да, оларға 
Ішкі Ресей губернелерінен к�шірілген мұжықтар қоныстандырылды. 
Жазғы ыстықта саясы, қысқы боранда ығы бар ну ормандар, балығы 
тайдай тулап, бақасы қойдай шулаган шалқар к�лдер мен суы тәтті 
�зендер, боз к�десі ат бауырын сызатын қара топырақты жазықтар 
солардың иелігіне берілді. Сол ормандардың ығы мен �зен, к�лдердің 
жағаларында күштеп к�шірілген қазақтардың бұзылған қыстаулары 
мен ата-бабаларының қорымдары ғана қалды.

Ата-мекеннен қуылған тайпалар мен ру, аталарға не керек? Жаңадан 
қоныстанатын жер керек. Жайылымдық, шабындық шөбі бітік, егінге 
жарамды, суы мол өңірлердің бәрі патшаның қазынасына түсіп кеткен. 
Топырағы тұзды, шөбі ащы, сары, қызыл борбасты жерлер, құйқасы жұқа, 
дені барханды болып келетін құмдар ғана бос жатыр. Сылдырап аққан 
өзендер мен шалқыған көлдер көзден бір-бір ұшады. Сондай жерде мал 
өсіріп, бала-шағаны асырау оңай болып па? Маңайдың отын тауысып, малын 
соңырқату үшін апта сайын бір рет, ай, жыл сайын әлденеше рет көшпей 
қайтушы еді. Барған жерде құдық  қазып бір азаптанса, күн сайын екі, үш 
мезгіл қауға тартып екі азап тартады. Шабындық жерің болмаса шөпті қалай 
жинарсың. Қыста да тебіндетіп, соңында бүрсеңдеп жүруге, көбіне күрек 
ашуға мәжбүр болады да. Ұлы Сұлтанмахмұт:

Мынау ойда  қазақ тұр, 
Қастарында азап тұр, – дегенде оның жаңағыдай жарамсыз жерден 

көрген қорлығын, тіріде тартқан тозағын айтса керек.
Империялар, олар басып алып отарлаған елдер дүниенің қай бұрышында 

да болған ғой. Олар отарларының жерін алғанда тегін алмаған. Емен-
жарқындап та болса ақы төлеген. Жарамсыз жердің берер табысы да 
жартымсыз екенін ескеріп, оның тұрғындарға жергілікті өкіметтік және 
жалпы мемлекеттік бюджеттен жәрдем беріп тұрған. Америка Құрама 
Штаттарында резервацияларда тұратын үндістерге осындай жәрдем күні 
бүгінгі дейін беріліп келеді. Бұдан, әрине, империалистер бір кезде тартып 
алған жерінің құнын қайтарып жатыр деген ұғым тумайды. Табан астынан 
кеткен жер үндістердің мәңгілік қасіреті болып қала береді. Әңгіме қиянатты 
жуып-шаю үшін жасалған ишара жайында болып отыр.

Ал патша өкіметі ше? Тартып алынған жер үшін оның иелеріне көк тиын 
төленген жоқ. Қазақтардың қыстауларын бұзып, жоңышқалықтары мен 
екпе агаштарынан айырғаны үшін беретін «вознаграждениесін» уақытылы 
бермей, талайларды әуре-сарсаңға салып койды. Жерінен қуылып, 
қиыншылық көріп жүрсің-ау деп қол ұшын созған жоқ. Қазақтардың 
шөл далада тартқан азабы аз болғандай, оларға түтін салығын салып, оны 
мезгілінде жинап алып тұрды. Отаршыл әкімдердін лауы, жол шығыны да 
шұбырынды елдің мойнына түсті.

Шөл дала қалайша шөл атанған? Шөлейт дала неге шөлейт болған? 
Бәрі де мемлекет меншігі ғой. Соны біле тұра патша өкіметі бұл жерлерге 
ішкі Ресей губернелерінен көшкен мұжықтарды неге қоныстандырмаған? 
Адамның құлагына түрпідей тиіп, денесін түршіктіретін бұл атаулар жерінде 
құнарлы қыртыс, қара шірінді деген қылыштың қырындай жұқа, барының өзі 
жоққа есеп. Су дегеніңіз қасқалдақтың қанындай. Қаңсыған дала, борбасты 
тақырда қалт-құлт өскен ащы шөптің бастары қосылмай, бірінен-бірі үркіп 
тұрады, жазы құрғақ, қыста қары жұқа. Шөл дала дегеніміз осы. Екінші 
атаудың бұдан айырмашылығы аздығы сияқты, жерінің де жетісіп тұрғаны 
шамалы. Жазда аспанына бір-екі рет бұлт айналып, жаңбыр бір сіркіреп 
өтетін кездер болады. Қыста етік басы көмілмесе де жұлығын жабарлық 
қар түседі. Көктемде екі-үш күн тасып, үзіліп-кесіліп қалатын шөлді өзендер 
болады. Шөбі алгашқыдағыдан жиірек те биігірек. Ауыз толтырмай-ақ айтуға 
жарайтын осындай артықшылықтары үшін мүндай аймақты қазақ шөлейт деп 
атаған. Ит арқасы қияннан арып-ашып келген мұжықтарға мұндай жерлер 
қоныс болар ма? Сондықтан да олар шөл және шөлейт далаға аяғын аттап 
баспаған. Қазақ даласын зерттеп, оның шаруашылыққа жарамдылығын 
анықтауға шыққан орыс ғалымдары бұл жерлердің «қасиетін» сипаттап 
жазып кеткен. Патшаның отаршыл әкімдері «жомартгық» жасап, шөл және 
шөлейт даланы казақтардың өздеріне қалдырған.

Осындай қаныпезер табиғатпен арпалыста өлмешінің  күнін кешкен 
қазақ жоқтық пен мұқтаждық зарын тартқан. Жері бай жұртпен 
салыстырғанда ыңыршағы айналған кедей де сол болған. Он бір, он екі жыл 
сайын қайталанатын жазғы қуаншылық, қысқы көктайғақ малын жұтатқан. 
Бар ырыздығы – ет пен сүт азайған соң қазақ аштыққа ұшыраған. Адам 
шығыны да аз болмаған. Қайырымсыз далада мал сонында еріп шұбырынды 
күн кешкендер адамзат цивилизациясының көшіне қалайша ілесе алсын? 
Сол аянышты тіршілігін көрген отаршыл әкімдер аяушылық білдіру орнына 
кемсітіп, «жартылай жабайылар жуық манда ел қатарына қосыла алмас» 
деген де кете берген.

Қазақтың басына осындай қара күн тудырып, бақытсыздыққа үшыратқан, 
жер емшегін ему мүмкіндігінен айырып, қаңсыған далада қаңғыртып 
қалдырған, шұбырынды тіршілікті мандайына мықтап жазып тастаған: сол 
«Далалық Ереже» – «Степное положениенің» қабылданып күшіне кіргеніне 
1991 жылғы 25 наурызда жүз жыл толады екен. Ресей империясына өз 
еркімізбен қосылғанымызға 250 жыл толуын салтанатпен тойладық емес 
пе. Жақсылыққа қуанған адам, қауым, ұлт пен ұлыс жамандыққа күйініп, 
қайғыра да білсе керек. Олай болса қаралы күнді де еске түсіріп, оның 
қайғылы зардаптарын айту ләзім.

Жүз жыл уақыт аз емес. Ауыр жаза атаулының бәрі де жазылып 
жоғалғанынын орны толатын мезгіл жеткелі қашан! Содан бері қаншама 
заң өзгеріп, заман да әлденеше рет жаңарды. Ұлы Қазан революциясы 
қанаушылар өкіметін құлатып, социалистік мемлекет құрды. Үстем таптар 
жойылып, олардың бас көтерер өкілдері құртылып жіберілді. «Далалық 
Ереже» – «Степное положениені» қабылдап, қазақтың ең құнарлы 
жерлері мен жанды суларын тартып алып, мұжықтарды қоныстандырған 
шенеуніктердің шенеунік ұрпақтары да солардың ішінде кетгі.

Советтік қоғамда да өзінің қателіктерін түзетіп, бұрынғы заңдарын жаңа 
зандармен өзгертіп жатыр. Жеке адамға табынушылықты жеріне жеткізе 
айыптады. Волюнтаризм, субъективизм де, тоқырау да тиісті сыбағаларын 
алды. Құқықты мемлекет құрылып, әділдік түпкілікті салтанат құрады деп 
жүрміз.

Қаймағы бұзылмаған бір мәселе бар. Ол – қазақтың жер мәселесі. Патша 

өкіметі олардан тартып алған 45 миллион десятина жер қайтарылмады. Ал 
қазақ байғұс бұрынғыша, шөл және шөлейт далада, қой мен жылқының 
соңына еріп шұбырып жүр. Бұрынғыдан бір айырмашылығы – құдық та, 
қауға да, таза су да жоқ. Елу, жүз шақырым, кейде одан да алыс жерлерден 
водовозбен тасып, цистернаға құйылған, сонда тұрып борсып, құрттап 
кеткен суды қайнатып ішіп тандайларын жібітеді. Малының ішетін суы 
қандай екенін сұрамай-ақ қойыңыз.

Бұдан біз 1891 жылғы «Далалық Ереже» – «Степное положениенің» 
қазақтың шаруашылық өміріне салған ауыр жараның арада бір ғасыр өтсе де 
жазылмағанын, қайта асқынған үстіне асқынып, кауіпті дертке айналганын 
көреміз. Біріншіден, бұрын да тапшы су жылдан-жылға азайып барады. 
Шел және шөлейт далада бұрынғы шолақ өзендер мен көлтабандардың 
жартысынан астамы тартылып қалды. Екіншіден, бұрын да сирек әрі аласа, 
өнімі аз дала шөбінің тамыры мал тұяғымен қырқылып тақырлық көлемі 
ұлғая түсуде. Өріс тарылған үстіне тарылып, малдың өз аяғымен жүріп, өз 
аузымен оттайтын ырыздығы азайған үстіне азайып келеді. Адамзат еміп 
ержеткен қос емшектің бірі суалса қазақтың көрер күні не болмақ?

Халқымыздың тарихындағы қаралы күн атаусыз қалмасын. Жылда атай 
алсақ артық емес. Олай болмаған күнде дөңгелек даталарын бүгінгі күн 
проблемаларымен байланыстыра еске түсіруді ұмытпайық. 

көшпенділердің барлық жері тартылып алынып, 
Ресей мемлекетінің меншігіне берілді. Қазақ 
байғүс барлық байлығы, ырыздығының қайнар 
бұлағы – жерінен айрылып сымпиды да қалды. 
Бірақ олардың жерге меншігі жойылғанмен әлі 
де пайдалана тұруына болатын еді. Сондықтан 
да патша әкімшілігі қазақтар арасына «жер~су 
енді сенікі емес» деп жар салған жоқ. Бұл 
жерлерді қашан, қалай пайдаланатыны жайлы 
ойларын дабыра қылмай, кейінге сақтаған-ды.

Ондағы ойлары Ішкі Ресей губернелеріндегі 
жері аз, жерсіз крестьяндарды қазақ даласына, 
Сібірге, Орта Азияға  көшіру  еді.  Алысты  мегзейтін  
жоспарды  жүзеге асыруға кірісу ісі 1895 жылы 
қолға алынды. Белгілі эко¬номист Ф.А.Шербина 
Егіншілік шаруашылығы министрлігіне 
шақырылып, қазақ даласына ұзақ мерзімге шығатын үлкен экспедицияны 
басқару тапсырылды. Басты мақсат: қазақтардың қыста қыстап, жазда 
жайлап жүретін жерлерінің «артығын» анықтау болатын. Экспедиция құрамы 
әртүрлі мамандар: ботаниктер, агрономдар, гидрогеологтар, географтар, 
топографтар, статистерден жасақталып, қосалқы қызметші, жұмысшылар 
жиналып алғаннан кейін 1896 жылы жолға шыққан да бірден жұмысқа 
кірісіп кеткен. Экспедиция басшысының атымен «Шербина экспедициясы» 
деп аталған. Оның құрамында казақ зиялыларыныц бірі Әлихан Бөкейханов 
та болған. Шербина экспедициясы қазақ даласында 1902 жылға дейін жеті 
жыл жұмыс істеп, Торғай, Акмола және Семей облыстарына қарасты он екі 
үйездің жер-суын зертгеп, «артығын» анықтаған. Қай үйез, қай болыс, 
қай ауылдың жалпы жер көлемі қанша? Оның ішінде егінге жарамды неше 
десятина жер бар? Шабындық жерінің өнімділігі қандай? Жайылымдық 
жерлерінде қандай шөп өседі? Малды жылына қанша уакыт жаюға 
жарайды? Қыста қар, жазда жаңбыр болып жерге қанша ылғал түседі? 
Өзендері мен көлдерінің су қоры түпкілікті қоныс салуға жете ме? Жердің 
үстіңгі қабаты деп аталатын отыз метр жерге дейінгі тереңдікте қанша су 
бар? Одан төменгі тереңдіктен шыққан судың арыны қандай? Экспедиция 
мамандары осылардың бәрін зерттеп, бүге-шігесіне дейін қарап, көздері 
жеткеннен кейін қағаз бетіне түсірген. «Қырғыздардың жерді пайдалану 
жөніңдегі материалдар» деген жалпы атпен том-том кітаптар шыға бастаған. 
Экс¬педиция мамандары жандарын сала жұмыс істегендері соншалық, 
олар жинаған материалдарын қолма-қол жүйелеп, зерттеп, қорытьш жазып 
отырған. Жер қараушылар жұмысының алғашқы нәтижесі, жоғарыда аталған 
томдардың біріншісі 1898 жылы Воронеж қаласында басылып шыққан. 
Бұдан екі жылга жетер-жетпес уақыт бұрын іске кіріскен экспедицияның 
осынша қысқа мерзім ішінде алғашқы томды шығарып үлгіргеніне қайран 
қалмасқа шара жоқ. Он екі үйезге арналған он екі том осылайша арасына бір-
екі жыл салып шығып тұрған. Экспедицияның әрбір томы арқылы Егіншілік 
министрлігі, осы министрлік арқылы Министрлер Советі келер күндер 
жұмысына қажетті аса бағалы материалдар алып отырған. Қазақ даласында, 
Орта Азия мен Сібірде қанша «артық» жер бар екендігі анықталғаннан кейін 
Ішкі Ресей губернелерінен крестьяндарды, жер иеленуші мещандарды солай 
қарай көшіруді жеделдету ісі колға алынды. Бұрын Ішкі істер министрлігінің 
қарауында жұмыс істеп келген Қоныс аудару бөлімі негізіңде, 1904 жылдың 
көктемінде дербес Қоныс аудару және жерге орналастыру жөніндегі Бас 
басқарма құрылды. Үкімет сол жылгы 6 июньде «Село тоғышарлары меи 
жер иеленуші мещандардың өз ықтиярымен жер аударуы туралы» арнайы 
заң қабылдап, жаңа Бас басқарманың міндеттерін белгілеп берді. Осы 
заң бойынша оның жергілікті жерде тиісті облыстық, үйездік мекемелері 
құрылды. Қазақ жерінің «артығын» анықтау алысты мегзейтін үлкен 
жұмыстың бастамасы ғана еді. Лек-легімен «жаңа жерлерге» ағыла бастаған 
крестьяндар мен мещандардың қай тобын қай жерге қоныстандыру керек? 
Ол жердің табиғат-климат жағдайлары қандай? Еркек кіндіктерге шаққанда 
неше үлестік жер бар? Осылардың бәрін анықтап, болашақ поселкенің 
орнын белгілейтін шағын іздеуші-зерттеуші партиялар құрылды. Бұлардың 
барлық шығыны мемлекет қазынасынан жұмсалғанын айтпасақ та түсінікті. 
Қоныс аударушылардың да жол шығынын мемлекет өз мойнына алды. Мұның 
сыртында әрбір семьяға 50-100, кейде одан да көп мөлшерде бір жолғы 
жәрдем беріліп отырды. Жаңа жерге барған соң жаңа үй, жана қоражай 
салмай тағы болмайды. Жерді жыртып, тырмалау, егінді орып, бастыру, шөпті 
шауып, жинау үшін қаншама құрал-сайман керек. Айшылық алыстан арып-
ашып зорға жеткен крестьяндар солардың бәрін жанадан жинап, құрастыруы 
тиіс. Тегін дүние жоқ. Бәрі де сатулы. Қоныс аударушылардың ілуде біреуі 
болмаса көпшілігінің қалтасы тесік. Олардың жаңа барған жеріне тамырын 
терең тартып, орнығып, шаруашылығын жөнге салып алуы үшін шын 
мағынасында жанашырлық көрсетіп, әкелік қамқорлық жасау қажет-ақ. 
Патша үкіметі бұл мәселені де алдын ойластырып түбегейлі шешкен. Бас 
басқармаға жылма-жыл бөлінетін және қоныс аударушылардың көбеюіне 
байланысты жылдан жылға өсіп отыратын қаржының кейде жартысы, кейде 
одан да көбі крестьяндардың шаруашылығын жөнге салу үшін берілетін 
несиеге арналған. Мысалы, Қоныс аудару басқармасы 1909 жылы бұл 
мақсатқа он миллион алты жүз мың сом бөлген. Мұның сыртында қоныс 
аударушылардың қоғамдық мұқтажына алты жүз жетпіс мың сом қаралған.

Бас басқарманың қазақ даласындағы жерге орналастырушы әкімдері 
мен мамандары өз міндеттерін мейлінше ұқыптылықпен орындай білген. Ол 
Ішкі Ресей губернелерінен келетін крестьяндардың семья және жалпы жан 
саны, оның ішінде еркек кіндіктер қанша екенін алдын ала біліп отырған. 
Белгіленген тәртіп жэне норма бойынша еркектерге тиісті үлесті жерді кесіп, 
дайындап қойған. Мысалы, 1908 жылы Акмола ауданынан жалпы көлемі 927-
325 десятиналық 56. 129, Семей ауданынан 355.064 десятиналық 187612, 
Торғай, Орал ауданынан 470.676 десятиналық 32.016, Жетісу ауданынан 
67.968 десятиналық 6.318, Сырдария ауданынан 15.431 десятиналық 
1.994 үлес дайындалған. Ішкі Ресейден көшкендер «қайда барам, қандай 
қоныс болады» деп бастарын қатырмай-ақ, қазақтардан әлдеқашан 
тартып алынған жерлерге келген де қоныс тепкен. Қоныс аударушылардың 
көбеюіне байланысты Шербина экспедициясы анықтаған «артық» жерлер 
аздық ететін болған. Тағы да «артық» жер табу үшін жоғарыда аталған 
экспедиция белгіленген норманы бұзып, жаңа нормалар тағайындаған да 
казақтардың жайылымдық, шабындық, егіндік жер көлемін бірнеше есе 
кеміткен. Соның нәтижесінде әрбір облыс, әрбір үйезден қазақтарға тиісті 
сыбағадан «артылған» миллиондаған десятина жер шыға келген. Мысалы, 
1898 жылы Шербина экспедициясы Ақмола облысының Көкшетау үйезінде 
129.900 десятина «артық» жер бар деп көрсеткен екен. Қазақтарга тиісті 
норманы мықтап кемітіп, қайта өлшегенде - 1.766. 386 десятина жер «артық» 
екені анықталған. «Артық» жер болған сон оны «бостан бос» қалдыру күнә 
ғой. Европалық Ресей губернелерінен крестьяндарды бұрынғыдан көбірек 
көшіріп, сол жерлерге қоныстандыру ісі жаңадан өрістетілген.

ТӨРТІНШІ БӨЛІМ

ЗАҢ ЖҮЙЕСІ – ЖЕР КИЕСІ ҚАЗАҚТЫҢ 
ҰЛТТЫҚ МЕНШІГІ 

Шығыс Қазақстан облысынан сайланған КСРО Халық депутаты 
С.Г.Васильева өткен жылы газетке арнайы мақала жазып, «Ертістің оң 
жағалауы қазақ жері емес, орыстың ата мекені», – деп жариялады. Жай 
айтып қана қойған жоқ, сол аймақты Ресейге қосу туралы ой тастады. 
Тарихи шындыққа көзді жұмып жіберіп, өтірікті өрге жүздірудің бір көрінісі 
осындай-ақ болар. Соған ашынған арлы азаматтар нақты деректерге сүйене 
отырып, депутаттың арандатушылық әрекетін әшкерелеп жүрген кез еді. 
«Парыз бен қарыз» телехабарының бірінде тағы да жер туралы, жер болғанда 
қазақ жері хақында әңгіме бола қалмасы бар ма. Қазақ телевидениесінің 
сол кездегі басшысы, телехабарды жүргізуші Сағат Әшімбаев сөз тізгінін өз 
қолына алды. Телевизор алдында отырған миллиондаған көрермендерге 
жер туралы айтар ойы, ашқан ақиқаты бар екен. Соларын ақтара салды:

– Лев Толстойдың «Адамға қанша жер керек?» деген әңгімесі бар, – деп 
данышпан жазушыны куәға тарта сөйледі ол. – Бақсақ, адамға бар болғаны 
екі-ақ метр жер керек екен...

Парасатты азаматымыздың көмейі белгілі болып қалды: жер дауын 
куамын деп қызылмай болудың қажеті жоқ. Түптеп келгенде жетер мақсатың, 
жолыңның шеті белгілі. Саған тиесілі жер көлемі артық та емес, кем де 
емес – екі метр. Бір адамның сүйегі сиятын көр табылмай қалатындай жүз 
жыртысып жаманатты болмай-ақ қойсақ қайтеді. Ққдайға шүкір, қазақ жері 
кең ғой. Екі метрден үлестіре бастасақ жүздеген, мындаган миллиардтарды 
да қойнына сыйғыза алатыны анық.

Көрермендердің көпшілігі болмаса да белгілі бір бөлегі оқыған 
бұл әнгімеде ұлы жазушы қанағат, тойым дегенді білмейтін, ашкөздікті, 
құлқынқұмарлықты жер-жебіріне жеткізе  айыптаған  еді.   Бірак,  түбінде  
адамға  бұйырары екі метр жер ғой. Жан-жануар атаулының бәрі де өмір 
сүру үшін, артына өзіне ұқсас ұрпақ қалдыру үшін белгілі мөлшерде жер 
керек. Ұшқан күс та, жүгірген аң да жерсіз күн көре алмайды. Адамзат ең 
алдымен жер емшегін еміп ер жеткен. Бері келе сол жердің емшегін еміп 
өсіп-өнген, мал емшегін емуді үйренген. Осы екі емшек қатар дертіп, иіп 
тұрган жерде адамның ауызы асқа, иіні киімге жарыған. Топырағы құнарсыз, 
суы тапшы шөл және шөлейт даланы мекендеген халықтардың тамағы аш, 
иіндері жалаңаш, киімдері жыртық та жамау болған. Сондықтан да адам 
атаулының бәрі егіндігі, шабындығы мен жайылымдығы жақсы жерлерді 
тандап қоныстанған. Ұлттар мен ұлыстар жер үшін өзара қырқысып, қызыл 
қанға батысқан. Өйткені, жерсіз адамның күні шықпаған да, айы тумаған. 
Жарғақ құлағы жастыққа тимей қонысқа қолайлы жер іздеген. Адам оны 
Жер-Ана деп қадір тұтқан. Оның алдында басын иген, топырағын сүйіп тәжім 
еткен. Ұлтарақтай жерін де жатқа бермей, жанындай қорғаған. Баласынын 
баласына, ұрпақтан ұрпаққа қалатын қасиетті меншігім деп санаған. Адам 
өмірінде жерден айрылудан асқан бақытсыздық болмаған.

Қазақ халқы өзінің ұзақ тарихында талай-талай қанды оқиға, 
қаралы күндерді бастан кешірді. Солардың ішіндегі ең ауыры «Ақтабан 
шұбырынды» да емес, басқа да қантөгіс, күйрей жеңілістер, үрерге ит, 
сығарға бит қалмаған аштықтар да емес. Патша ағзамның 1891 жылы 
бекіткен «Далалық Ережесі» («Степное положение») болды. Осы «Ереженін» 
119-статьясында: «Қырғыздар (қазақтар деп оқыңыз) мекендеген жердің 
бәрі мемлекет меншігі болып табылады. Қажет болған жағдайда мемлекет 
оларды бұл жерлерден куып жіберуге құқықты» деп көрсетілді. Кең даланы, 
оны мекендеген қазақ халқын басқа ру жөніндегі жаңа «Ереже» бойынша 

«ТҮНЕКТЕН ОРАЛҒАН ЕСІМДЕРДІҢ» ҮШІНШІ КІТАБЫ



5 №12 (274) 25 наурыз  2016 жыл
ПОЭЗИЯ Үш қоңыр

Күн шықса қырдың қызыл жотасынан,
Бабамның сыр аулаймын батасынан.
Жүрсін деп ел менен ел татуласып,
Айрылмай ана біткен ботасынан.

* * *
Желкемнен желкелесе жегілерім,
Еркеме егілмесе егілерім,
Тәңірім пешенеме жазған шығар,
О бастан тауанымның жеңілерін.

* * *
Дүниеде кім бар екен күнәсі жоқ,
Жалғанның кінә тағар «сірәсі» көп.
Жүрегің күнәкар боп туламаса,
Артық қой онда одан бір асым ет.

* * *
Көктемнің көрген сайын бәйшешегін,
Есітем тылсым үнді бай шешенін.
Жетпейді гүл мен гүлдің сыбырына
Ғаламның тегіс жинап, жайса өсегін.

* * *
Тимесе ерік басқа әуелден-ақ,
Қашпай ма іштен жігер, әуеннен бап.
Тағдырың тәлкек етер тентіретіп,
Мойныңа құрығын сап, тәуелдеп ап.

* * *
Өзіндей адалдықтың секілді еді –
Өксумен сол сәбидің өкінгені.
Есімде естелік боп қалып қойды
Меңіндей жас сұлудың бетіндегі.

* * *
«Табаным тисе Ақ үйдің кілеміне,
Шығармын биігіме міне, міне!..»
Деуменен өзімді өзім алдарқатып,
Барамын батып тірлік түнегіне.

* * *
Өткеннің қаруланып өнерімен,
Ойымның асып түсіп кемерінен,
Ақырып арыстан боп атыла алсам,
Азаяр жеңілерім жеңерімнен.

* * *
Мәз болма біраз малды баққаныңа,
Елірме қоң жидым деп тапқаныңа.
Қашанғы білдірмейді бейқамдығың,
Өтерін соның бәрі жат бағына.

* * *
Сенбедің сұм жалғанның өтеріне,
Өмірге келгендердің кетеріне,
Өзегін өз еліңнің отқа қақтап,
Ұсындың кәуап етіп бөтеніңе.

* * *
Ішінен таңдап алған бар құланың,
Астымда жұлқынушы ед арғымағым.
Бір рет тым болмаса биік жардан
Әттең-ай, неге ғана қарғымадым?!.

* * *
Тұмсығыңды тығып ап тас қалаға,
Ата-анаңды ұмыттың, қасқа бала!
Кіндігіңді айырсаң туған жерден
Елін сүйер еміреніп жас қала ма?

* * *
Ойынды тый, есті жи, ойлан, балам,
Жүнжіп, тозып бітеді ойланбаған.
Жезөкшенің бөксесі басып алып,
Былғанбасын азат бас, қайран бағаң.

* * *
Ой бағатын жастасың, ойлан, балам,
От басады ойқастап тайраңдаған.
Бұ не қылған бітпейтін ырду-дырду,
Шаршайды ғой тынымсыз тойдан да адам.

* * *
Той табылар кейін де ойлан, ботам,
Талай көрген той дейтін ойранды атаң.
Бәрі бар ғой алдыңда, етпе асылық,
...Қанып іше алмаған айранды атаң,
Бар мен жоқтың сырын ұқ, ойлан, ботам!

* * *
Ескер, ботам, әдеп пен кісілікті,
Есте сақта «Адам!» дер түсінікті.
Талай надан таңданып ісініпті,
Жақсыларды танытар ісі мықты,
Ойлан, ботам, ұмытпа кішілікті!

* * *
Тоқта, ботам! Үлкеннің кеспе жолын.
Оянбасын «Бетсіз!» дер есте жоқ үн.
Қолын алып, «Аталап!» сәлемің бер,
Тазарт сөйтіп егденің ескі жолын.

* * *
Тоқта, ботам! Ұлғайтпа Дала жігін,
Адалдықтың аттама ала жібін.
Бас кессе де, шындықты қорғау үшін
Жүрегіңді қолға ұстап ала жүгін!

* * *
Ардақ тұтып анадай, мынадайын,
Кім Абайын іздейді, кім – Адайын.
Ауылынан бір адым алшақ басса,
Орны толмас көреді күнадайын.

* * *
Бергенім аз өмірге, алғаным көп
Бір қызыққа қызықты жалғағым кеп.
Өзгелерді мықшитып кетсем деп ем,
Алданумен өзімнің қалғаным көп.

* * *
Таусылмайды адамның аңсағаны,
Бірде сөнер,
Бір күні жанса бағы.
Өз таңсығын кекіріп керек қылмай,
Қаңсығына өзгенің тамсанады.

* * *
Тымық таңды жұлып ап меңіреуден,
Құйқылжытып көмейін кең іреумен,
Ән салды деп жүреміз бозторғайды
Зары ма екен төгілген еңіреумен?..

* * *
Мына заман қатыгез ұрысы көп,
Қаталдықты сезсе де, жұмысы жоқ

Гүл жұлынды.
Солқ етті қап-қара жер
Тіршіліктің ең соңғы тынысы боп.

* * *
Жарқ еткенде шарықтап қыран бүркіт,
Қалт тоқтатам, көмейде бір әнді іркіп.
Жер патшасы болсам да,
Ұша алмайтын.
Қор болғандай өзімнен тұрам үркіп.

* * *
Уай, табиғат, өзіңнен жаратылған
Адам ғана – өзгеден дара тұлғаң.
Сезімі бар, сөзі бар, мұңыда бар,
Махаббат боп кеудеден әні атылған.

* * *
Туғаның һәм өлгенің – бәрі жалған,
Бақ, сор боп адастырар кәрі жалған.
Білінбей бар мен жоғың дүниеде,
Жаныңа күйініштің зәрі тамған.

* * *
Білдірем десең бар боп туғаныңды,
Шығымен адалдықтың жу жаныңды.

Көбейтіп көпке жасар қызметіңді,
Азайтқын ырду-дырду думаныңды.

* * *
Нан мейлі, нанба мейлі тағдырыңа,
Ұмтыл тек түнекке емес, таң нұрына.
Табасың сонда әділ, адалдықты
Майыңды жағып жейтін тандырыңа.

* * *
Қамшысымен малша айдап тірсектеген,
Мықтылардың алдында бүрсектеп ем.
Ер намысты ездірткен құнсыздықпен
Ұра алмастан енесін, тырс етпегем.

* * *
Көбейтіп көкіректе мұң-наланы,
Қопарып ақ селеулі тың даланы,
Гүрілдеп дүрілдеген шынжыр табан
Шырылын бозторғайдың тыңдамады.

* * *
Күз жетті де даламды жалаңаштап,
Үйді ықтады бүрсеңдеп тана, баспақ.
Шенеунікше шіренген өкпек желі
Жыр-сырымды болып тұр ала қашпақ.

* * *
Кім Аллаға сиынар, кім шайтанға,
Шайтан бастар пендені тым сойқанға.
Ал Аллаңды қондырсаң жүрегіңе,
Алдырмайсың еркіңді мың сайқалға.

* * *
Көрдік жынды, шайтанды, сайқалды да,
Қашты бірлік, шаңырақ шайқалды да.
Ұл мен қызды бақыртып бөліп алып,
Әйел кетті.
Жұртында бай қалды да.

* * *
Үндемедім.
Тіл тістеп тынды өлеңім.
Түн қойнынан мұңайып мұңды емемін.
Адалымды жалғандық жұтып жалмап,
Жеңіп кетті қаптап кеп жынды әлемің.

* * *
Үндемеймін.
Тіл тістеп отырамын.
Үрей буып, тұр тыншып атырабым.
Тілім босап тісімнен, түбінде бір
Арыстан боп «аттандап» атыламын.

* * *
Таппақ болса сұм жалған езді менен,
Жүрегімді, жанымды езгілеген.
Қол сүюге құл болып дағдыланған
Жиіркеніп жанымнан безді денем.

* * *
Езгісіне көне алмай мен биліктің,
Қарсы шауып атойлап, сан киліктім.
Қалжырадым, қайтейін,
Қанаттас жоқ
Нысанасы болдым да әр бұйрықтың.

* * *
Аңсап жүрмін аулымның ақ бұлағын,
Жаным соның суынан тапты нәрін.
Тат аққанда краннан...

Сағыныштың
Тамшыларын кірпіктен лақтырамын.

* * *
Мал-жайы мол ауыл жоқ баяғыдай.
Тақыр қазақ сүйенер таяғына-ай.
Құлап кетіп, сол қазақ, үзілмесін.
Тірі қалдыр бір ұлтты!
Ая, Құдай!

* * *
Неге олай сұм тірлік, неге бұлай?
Бұл қазағым құлдықты шеге ме ұдай?
Өз қасығын жеткізіп өз аузына,
Жарылқашы алашты, еге Құдай.

* * *
Бұлталақтап бұзбашы түзуімді,
Гүл өсірші, төкпеші ізіме уды.
Уай, Жаратқан, қайтадан біріктір тез
Бір қазақ қып,
Бөлінген жүз руды!

* * *
Елді ойлайды қазақтың қай баласы,
Ел ырзығын асап жүр қайманасы.

Соны ойласам, ыза-кек бойымды өртер,
Сап-сап, жүрек!
Ыстық қан, қайнамашы!

* * *
Доллар алар бірталай мың айына,
Арабтардай біз де алсақ – мұнайыма!
Жатпай, тұрмай мінәжат қылар едік,
Кенді берген аямай Құдайыма!

* * *
Кетем кейде қиялмен сағымға еніп,
Бір құдірет билейді қанымда еріп.
Табиғаттың табысып тылсымымен
Бар әлемді аялар жаным кеңіп.

* * *
Жаным менің – даламның жайлауындай,
Қаным ыстық – жанартау қайнарындай.
Тілім менің – өтірік, рас айтар
Дұрыс, теріс парламент сайлауындай.

* * *
Арқандаулы арқырар көңіл-дөнен,
Ауырым – жат, туыстым жеңілменен.
Қажырымның қанжары тасқа соғып,
Жан, жігерім жеңілді,
Жеңілмеген.

* * *
Бір-біріңе, уай, қазақ өсек тасып,
Оны азсынсаң атқылар кесек тасып,
Арың күйіп, бетіңді нарт қызартар
Бір сәтің жоқ, жүрсең де неше от басып.

* * *
Қабағымның кірбіңін көрме, балам,
Мен көргенді сен көрмей өрле, балам.
Төр, төреден көшіңді аулақ сал да,
Елмен бірге қадам бас өрге, балам.

* * *
Киесіз кім,
Білмеймін киелі кім.
Ауыстырар мен емес жиі елігін.
Кием бар ма,
Киесіз ием бар ма
Ұрпағы боп жаралған сүйегінің?

* * *
Атақ керек адамға, бақ та керек,
Қоймаса да шырқатып таққа бөлеп.
Өсірер де өшірер әділетпен
Тауып берсең жаратқан Хаққа себеп.

* * *
Бірде жылап жүресің, бірде күліп,
Күлген ғұмыр кетеді гүлге тұнып.
Запыран жас тамғанда жан өртеніп,
Өңеш бітеп,
Түседі тілге құрық.

* * *
Тыңдағандай елжіреп аспан үнін,
Тауып кейде ғұмырдың қас қағымын,
Тапсырасың өзіңді Мәңгілікке,
Талақ етіп тірліктің басқа ұғымын.

* * *
Мынау қапас ғұмырдан әріге өтіп,
Жалған тірлік, өгейлік –

Бәрі кетіп,
Әлем сиып кеудеме,
Ел төрінде
Жер мен көкке отырам әмір етіп.

* * *
Тудың – өлдің...
Аралық – өлшем ғана.
Тоқтай қалшы, уақыт, сәл-сәл ғана.
Тіршілікте маңдайдан бір сипашы,
Керегі жоқ іздеудің...
Өлсең ғана.

* * *
Самалымен нұр шашып дала таңы,
Тамғандай боп шуақтан бала қан.
Сипағандай сеземін түршігіп қап,
Періштенің былғанған алақаны.

* * *
Мен сенер ем,
Ел сенсе алдағыма.
Төзер едім тағдырдың салмағына.
Қарсы ұмтылса қайыспай қара халқым,
Адалдықты қанжар ғып жалғанына.

* * *
Күншілдер бар күрсінсең – есі кетер.
Есі кетер,
Астыңнан кесіп өтер.
Табар ма екен бір сәтті қас қағымдай
Есі кіріп,
Адалдық есінетер?..

* * *
Қуушы едім үміт пен арманды мен,
Бүгін енді күдікпен жалғанды дем.
Аялайтын асылым – күлге айналып,
Болып кетті адалым – жалған кілең.

* * *
Кімге керек күлгенің, өкінгенің,
Азғаның һәм тозғаның,
Жетілгенің.
Күншіл қазақ күлімдеп қуанады,
Білінсе тек мүжіліп, кетілгенің.

* * *
Ұмтылғанда аласың алмасыңды,
Жасай білсең жағаға жармасуды.
Ерлікті де өрлікті дұрыс қолдан
«Өгіз өлді!» болмасын, «арба сынды!»

* * *
Қарабетке десең де «Қарабет!» сен
Түк өнбейді өзіңді арам етсең.
Қара беттер ағарып кетер еді-ау,
Адалдықтың бетіне қарап өтсең.

* * *
Тірлік шіркін – ұға алсаң бар мен жоғың,
Тірелетін, өтетін жар мен жолың.
Ащы менен тұщыны айырмайсың,
Жеп жүрсең де көмейлеп бал мен боғын.

* * *
Арманға құлаш сермеп ертелеп ем,
Қиялға құрық тастап еркелеп ем,
Бақталас жолым тосқан күншілдерім
Жыға алмай...
Бірін бірі желкелеген.

* * *
Жететін бір дабыл бар алыс қырдан
Жүректе үміт, күдік жарыстырған.
Тірілтіп кеудеңдегі періштеңді,

Тазартып Тәңір ме екен
Табыстырған...

* * *
Табысып аян түсте сүйінгенің,
Жабысып ысып-суып иінге мұң,
Білмей қап ес, түсіңді отырасың,
Ғарышқа алып ұшып құйын демің.

* * *
Түн – тұңғиық,
Қараңғы көңілің де.
Түнек бүркеп тастаған сенім мүлде.
Жетім дүние түңіліп тіршіліктен
Асығатын тәрізді көр – ініне.

* * *
Жол ұзады айналып бұрандаға,
Бұраңдайды сол ізбен қыран дала.
Іздеп келем арманды құлап... тұрып,
Тағдырымды тапсырып бір Аллаға.

* * *
Жайларым көп сезініп түсінбеген,
Көп көремін періні түсімде мен.
«Сері, пері – тең!» деген рас болса,

Сыртым – сері,
Перімін ішімменен.

* * *
Көкжиекке итінген анау көктің,
Алауына қызығар жалау деп кім?
Кейде ішімнен атылар сол алаудай
Запыланып Жалғанға қамаулы екпін.

* * *
Неге жаным қинайды бекер мені,
Жұлдыз болып босатсам, кетер ме еді?
Жалғанынан Жалғанның безіне ме,
Шындық болып шырылдап көтергені.

* * *
Жаным менің зорайды тәнімде өсіп,
Тарлық етер тән дейтін – тәлім бесік.
Жан бойымда ой болып аласұрып,
Боран болып ұйтқиды қанымда есіп.

* * *
Бұл жанымды тығармын қайда апарып?
Құлашын ол ғарышқа жайғаны анық.
Шындық іздеп шырылдап,
Бір-ақ тілер!
Кейбіреудің жүргенін айлап танып.

* * *
Адамбыз өмірге мен, сен де сенер.
Зарлаумен, зарығумен пенде сөнер.
Бақытты одан өтер жан болмас ед
Перзент боп бұ дүниеге келмесе егер.

* * *
Жауап таппай кіжінтіп «негелерім?»
Жағасына жармасқан төрелердің.
«Еркек!» демей,
«Тентек!» деп сол ісімді
Жазғырған соң қазағым...
Сөне бердім.

* * *
«Ғажабым – деп – қазағым!» есіруші ем,
Жерді аспанға «Алаш!» деп көшіруші ем.
Өз ұлыңды қызғанғыш, қайран қазақ,
Жылт еткенін бойынан өшіруші ең...

* * *
Тақым баспай тұлпарға,
Мәстек мініп,
Жалпақ бетті толтыра жас кептіріп,
Бұл тірліктің тұзағын мойныңа ілсең,
Саған, қазақ, жоламас хас беттілік!

* * *
Шоққа түскен көңілім, жоққа талмай,
Қарап келед зулаған оққа талдай.
Ызаланар сұм Жалған,
Озбыр билік
Тірлігімнің қайнарын тоқтата алмай.

* * *
Аспан астын, жер үстін мекендеген
Адамзатты бөлмеуші ем бөтенге мен.
Шежірешіл қазақтар қаптап кетті
Ағаны іні жатсынып көтендеген.

* * *
Қара түннің шулайды желі неге,
Жем іздей ме,
Жын қуып желіге ме?
Сұм әлемнің сұмдығын сездіре ме,
Тыным бермей тірі мен өліге де?

БАБАМНЫЅ СЫР АУЛАЙМЫН 
БАТАСЫНАН

ТЕРМИНОЛОГИЯ МӘСЕЛЕСІ ЖӘНЕ ЖУРНАЛИСТИКА

Жер-жердегі газет-журнал редакциялары мен телерадиоларда өндірістік 
тәжірибеден өтіп келген студенттер аудиторияда көрген-білгендерін 
кезектесіп айтып отыр. Бір студент (Индира Өтемісова) термин мәселесін 
қозғады. «Біздің факультетте арнаулы курс па екен – терминологияға 
байланысты бір іс-әрекет керек сияқты. Олай дейтінім, оқу, жазу барысында 
көптеген терминдердің мән-мағынасын түсінбей, сөздіктерге жүгінуіме тура 
келді. Сөздіктерден іздегендерімнің көзіме бірі түссе, бірі түспеді. Көзге 
түскендерінің кейбіреулері жатық емес». 

Жақсы ұсыныс, жақсы пікір. Бүкіл термин атаулы қамтылмаса да 
студенттің бұл ұсынысы «журналистік әдеп» пәнінде біршама ескерілді. 

Термин
Термин атаулының барлығы да сөз, ал сөздің барлығы термин емес.

Термин сөзінің өзі де термин. Ол /терминус/ «шек-шегара» деген 
мағынадағы латын тілінен енген сөз. Терминус /«божество границ»/ Римнің 
діни аңыздарында жиі кездеседі.

Терминдер  әуелде бір халықтың тілінде пайда болып, әрмен қарай ел-
елді аралап кетеді. Ол кейде  мағыналық  өзгеріске де ұшырайды. 

Терминдерді аудару керек пе, жоқ па? Бұл мәселеде әртүрлі пікір бар.
Баспасөз  © жалпыхалықтық игілік. Бүкілхалықтық  болғандықтан 

оның тілі шаруаға да, министр, академикке де түсінікті болуы шарт. Біздің 
баспасөз көп ретте бұл талаптан шыға бермейді, быжынаған термин.

«...Ә.Ә.Османовтың «Ескілікті эндуративтік панкреатит және 
панкреаттық-дубенальдық рак кезінде бауырдан тыс жерлердегі өт 
жолдарының ауруларын хирургиялық тәсілмен емдеу» деген докторлық 
диссертациясы бар екен». /Газеттен/

Не түсіндік? Сөйлемдегі «эндуративтік панкреатиттерді» қазақша ұғым-
түсінікке жақындатып немесе оларды айналып өтуге бола ма? Болады. 
Ендеше, баламаларын іздестіріп, терминдерді мүмкіндігінше қазақшалау 
керек. Құм, топырақ, қар басып тастаған ауланы, жолды тазартып тұрмаса 
жүріс-тұрыс қиындайды. Басылымдар бетіндегі быжынаған бейтаныс 
сөздер мен терминдердің аудармаларын тауып, жеңілдетпесе, оқырманның 
ұғым-түсінігі қиындайды. Журналистердің халық алдындағы міндет-парызы 
не? Мінсіз қызмет.

Дүние жүзінде көп тараған термин – демократия. Грек тілінен енген. 
Түбірі – демос, яғни – халық. Екінші жартысы – кратос – өкімет немесе 
билік. Тұтастай алғанда, демократия – халықтық өкімет, халықтық билік.

Мәдениет немесе әдеп, әсемдік әлемі мағыналары бір-біріне жақын 
ондаған, одан да көп термин сөздерден тұрады. Оларды аудару керек пе, жоқ 
па? Жауап – әркелкі. Біреулер аудару керек, ол баламаларды бүкілхалықтық 
қолданысқа енгізу керек десе, енді біреулер құлақ үйренген, халықтық 
тұтыныста бұрыннан бар аудармаларды қозғамауды жөн санайды. Сөз 
орайында осы терминдерге кішкене кідіре кетейік. 

«Студент»  жоғары оқу орнының оқушысы, интеллигенцияның бір бөлігі 
деген мағына берсе, «конспект» ХІХ ғасырдың ортасында латын, неміс 
тілдерінде қолданылған «дәріс», «баяндама» деген мағынаны білдіретін сөз 
деген мағлұмат бар. Терминдерді қазақшалауда сәттілік те, сәтсіздіктер де 
кездеседі. Соңғы кезде басылымдардан «ауысым» деген сөзді көріп қалып 
жүрміз. Бұл кәдімгі «сменаның» қазақшасы. (Ұсыныс жазушы Бексұлтан 
Нұржекеевтің тарапынан). 

Терминкомге мотоциклді © құйынарба, конвертті – хатқалта деп 
атайық дегендей біздің де тарапымыздан ұсыныс болды. Әзір қолданыс 
байқамадық. 

Телевидение мен теледидар қатар, не алмасып айтылып келеді. Қайсысы 
бұрын айтылса да құлақ үйренген, ешкім жатырқамайды. Естуімізше, 
телевидениені теледидар деп қазақшалаған академик, жазушы Сәбит 
Мұқанов деген әңгіме бар.

Бір кезде велосипед – шайтанарба, паровоз – отарба, арбуз – 
арбыз, қарбыз, революция – төңкеріс деп аударылған. Бұлар халықтың 
шығармашылығы. Демек, терминология бүкілхалықтық шаруа, 
бүкілхалықтық талпыныс.

Қазір самолет – ұшақ, вертолет – тікұшақ, класс – сынып болып, ауызға 
қайсысы бұрын түссе сол қолданылып жүр. Бастапқы кезде ұшақ, тікұшақ, 
сынып халықтың құлағына тосындау естілгенімен, бүгінде бүкілхалықтық 
қолданыста. Академик Әбдуәли Хайдаровтың «Қазақ терминологиясына 
жаңаша көзқарас» деп аталатын еңбегі /«Рауан» баспасы, 1993ж./ 11 
принциптен тұрады. Онда бүкіл халық қабылдаған, құлақ үйренген 
баламаларды қаз-қалпында қалдыру жайы сөз болады. 

Бұл айтылғандар терминология әлеміне кішкене ғана кіріспе. Енді 
ілгеріде аз-кем сөз болған кәсіби әдебімізге қатысты терминдерге 
тоқталамыз.

Этика
Э. грек тілінен енген термин. Жалпы мағынасы: салт-дәстүр, әдет-ғұрып, 

жөн-жоралғы, үрдіс /традиция, обряды, ритуалы/. 
Этика – философиялық категория. /Бұл терминді ғылымда бірінші 

Аристотель қолданыпты деген дерек бар/.
Этикаға мағынасы жақын термин сөздер: эстетика, этикет, этикетка, 

гуманизм, критерий, такт, тактика, дипломатия, мораль, ритуал, идеал, кодекс, 
канон, хартия, норма, ньюанс, маневр, манера. Барлығының құйылатын 
өзені – мәдениет. Ұлттық түсінігімізге жақындатып, таратып айтсақ, бұлар 
– әдептілік, сырбаздық, бекзаттық, тектілік т.б.

Халық халықты қайталамайды. Қайталамайды дейтін себебіміз, басқа 
халықтың салт-дәстүрін қайталамайтын әр халықтың өз салт-дәстүр, әдет-
ғұрпы бар. Мәселен, біздің халықта сүйінші, баланы бесікке бөлеу, тұсау 
кесер, аужар, сыңсу, беташар, тойбастар, жар-жар, қайтыс болған адамның 
хабарын естірту, жоқтау, қоштасу, жұбату, көңіл айту, бата, ақ бата, теріс 
бата сияқтылар басқа халықта қайталанбайды. Бірнешеуіне кідіре кетейік. 

Аужар
Бұл жар-жардың бір түрі. Ұзатылатынынан құлағдар болған қыз бала 

үй ішін, ата-анасын, туған жерін қимай көңілсіз күйге түседі. Сондай кезде 
ауыл жастары өлеңмен оның көңілін аулайды. Ара-тұра қыздың өзін де 
өлең-жырмен әңгімеге тартады. «Ол жақта да қалың ел. Бұнда ата-анаң 
болса, ол жақта ата-ене, қайны, қайын сіңлілерің болады» деп  әңгіме 
қозғайды. Аужар дегеніміздің бір мағынасы осы. Екінші мағынасы  – қызба, 
қызуқанды деп те келеді.

Беташардан да мән кетті
Домбыра ұстап қақсаған жас жігіт алашадай бірдемені жерге жайып 

жіберіп, жаңа түскен келінге бала-шағаға шейін сәлем еткізеді. Келіннің 
сәлемін алғандар ақша ұстап, доллар ұстап, жаңағы жаюлы затқа қарай 
кетіп бара жатады, қайтып келе жатады. Қай заманда қазақ сәлемі сатулы 
болған?

Естірту
Қайтыс болған адамның қазасын етжақындарына кез-келген адам /

есер, есерсоқ/ естіртпейді. Елдің жөн білетін, сөз білетін адамдары жайсыз 
хабарды бірден қойып қалмай, жайлап, тұспалмен жеткізеді. 

Қарашаш анамыз бақилық болғанда Жиренше бабамыз сырт жақта 
жүргенге ұқсайды. Ел-жұрт жиналып, Қарашаштың қазасын Жиренше 
шешенге қалай естіртудің ретін ақылдасып жатады. Сонда Әз Жәнібек хан 
естіртуді өз мойнына алады. 

Хан:
–А, Жиренше, атасы өлген қандай болады?
Жиренше:
–Асқар тауы құлады десеңші!
Хан:
Шешесі өлген қандай болады?
Жиренше:

–Ағар бұлағы суалды десейші!
Хан:
–Ағасы өлген қандай  болады?
Жиренше:
–Оң қанаты қайырылды десейші.
Хан:
–Інісі өлген қандай болады?
Жиренше:
–Сол қанаты қайырылды десейші.
Хан:
– Баласы өлген қандай болады?
Жиренше:
–Бауыр етінің күйгені.
Хан:
–Әйелі өлген қандай болады?
Жиренше:
–О, дүние-ай, Қарашаш сұлу өлді десейші, – деп қамшысын таянып, 

жерге отыра кетеді.
Заман ыңғайына қарай адамдардың қайғы-мұңын бөлісудің, естіртудің 

жаңа түрлері пайда болды. Олар жеделхат арқылы естірту, телефонмен, 
ұялы телефонмен естірту, бала жұмсап естірту, т.б....

...Пойыз жолы қаланы қақ жарып жатыр. Қала маңында тұратын 
біреудің баласы арғы бет, бергі беттегі етжақындарына «апам қайтыс 

болды, апам қайтыс болды!» деп, үй жағалап жүріп хабарлапты. Қаза – 
қасірет. Қасіретті осылай естірте ме? Ұлттық әдеп  өлшемі қалай еді?

Қоштасу 
Дүниеден баз кешерде науқасы жеңген адамдар ақырғы демімен бала-

шағасына, етжақындарына қаратып өсиет айтады, тіршілікте артық кеткен 
ағаттықтары болса, кешірім сұрап, қоштасады. Ұзатылып бара жатқан қыз да 
ел-жұртымен қоштасады. Ана қоштасу мен мына қоштасудың арасы, әрине, 
жер мен көктей. Қазір ше? «Папа, мама, меня можете поздравлять! Я замуж 
выхожу!» дейтіндер пайда болды.

Жұбату
Қайғыдан құса болғандарды, күрсінгендерді жанға жайлы сөзімізбен 

жұбата білеміз бе?  Жұбатудың халықтық үлгісі қаншама?
1943 жылы Жамбыл атамыздың баласы Алғадай Украинаның Синельниково 

деген қаласында ерлікпен қаза табады. Бұл қаралы хабарды ақынға естірту 
үшін Қазақстанның орталық партия комитеті мен Жоғарғы кеңесі ақылдасып, 
бірнеше адам жібереді. Олардың ішінде Сәбит Мұқанов, Кенен Әзірбаев бар. 

Жайсыз хабарды бірден бастамай, әріден-беріден жағалап келіп, Кенекең 
былай дейді:

–О, Жәке, басың көтер елің үшін,
Балаңның кегін алған ерің үшін.
Төсектен бас көтеріп, беліңді бу,
Кеп тұрған мынау халық көңілі үшін.
«Жақсыны Құдай қоя ма», «Құдайға да жақсы адам керек дейді ғой» 

деген сықылды жаттанды жұбату емес. Қаралы замандасын Кенен ақын 
халықты алға ұстап қайрайды, сабырға шақырады. 

Этикет
Этикет © француз тілінен енген термин сөз. Мағынасы – тәртіп, ереже /

правила/. Бір замандарда француздарда аула тәртібі («придворная этика») 
деген болған. Аула тәртібі?... «Отан отбасынан басталады» десек, әне, тәртіп 
те отбасынан, ауладан басталады екен.

Тәртіп
Мемлекеттік тәртіп, қоғамдық тәртіп, көше тәртібі, еңбек тәртібі, жеке 

адамдардың өзін-өзі ұстау, сөйлеу немесе жүріс-тұрыс тәртібі. Бәрі-бәрі – 
этикет.

Дала қазақтары және завод-фабрикаларда жұмыс істейтіндер дауыстап 
сөйлейді деген пікір  бар. Дала қазақтары аңқылдақ, ашық. Мал қайырып, 
бір-бірін  дауыстап шақыруы немесе завод-фабрикаларда машиналардың 
арыл-гүрілі – қай-қайсысы да шындыққа саяды. Біз бұларға сөз этикеті, 
дауыс этикеті /речевой, голосовой этикет/ деген мәселелерде арнайылап 
қайырыламыз.

Телефонмен  көшені басымызға көшіріп, айқайлап сөйлесеміз. 
Автобустарда той қалай өтті, қанша адамдар шақырылды, қанша жәшік арақ 
ішілді – тағы басқа сол сияқтыларды бар даусымызбен дарылдап айтып 
жатамыз. Бәрі-бәрі этикетке, тәрбиеге келіп   тіреледі...

Этикетка
Бұл да француз тілінен енген термин сөз. Мағынасы: жапсырма қағаз 

немесе ярлык. 
Бөтелкелердің сыртында «Бибігүл», «Нұр», «Сұлтан», «Қыз Жібек», 

«Асанәлі» деп жазылған  есімдер жүр. Бір жағынан бұл адам атына ізет, 
құрмет, ілтипат. Алайда, әдепке жата ма? Осы да адамға ізет, құрмет, ілтипат 
па? Ішіліп болғаннан кейін бөтелкелер қайда домалап жатпайды: мал қорада, 
аяқ астында, әжетханаларда...

Енді бұларды ауызекі әңгімеге айналдырып көрейікші. 
– Не ішіп отырсың?
– «Бибігүлді».
– Не жеп отырсың? 
– «Нұрсұлтанды». 
Қандай ерсі?! Бұл басқа жаққа еліктеу. Ресейде «Распутин» деген арақ 

бар. Қоғам қайраткерлері мен өнер жұлдыздарын сайқымазаққа айналдыру 
деген осыдан шығады. 

Сүттің аты – «Айналайын». Қашан, қай заманда қазақ сүтке «айналайын»  
деген? Және сүт қалай аталса да сиырға (малға) бәрібір емес пе? Ал, енді, 
есімдері араққа, макаронға, тағы басқа да анаған-мынаған қойылған әлгі 
ағайындар тарапынан: «Сендерге не, біздің есіміміз мазақ па?», «Сендер, 
әй, тоқтатыңдар!» деген сықылды қатқыл дауыс шықты ма, шықпады ма – 
білмейміз.Баспасөзден көзімізге түспеді.

Эстетика
Э. Грек тілінен енген сөз. Мағынасы: талғам, талғампаздық, көркемдік 

таным. Адамның көркемдікке, сұлулыққа, болмысқа қарым-қатынасы 
туралы ғылым.  Эстетика жақсы нәрсенің жақсы екенін тану, бағалау. 

Такт
Т. Француз тілінен латын тіліне ауысқан термин. Мағынасы: сезім, сезім 

өлшемі. Такт сонымен қатар музыкалық термин.

Тактика
Такт пен тактиканың мағынасы жақын.  Тактика грек тілінен енген 

термин. Мағынасы: әскери 
әдіс, айла, тәсіл. 

Тактиканың ауыспалы 
мағынасы: сыпайылық, 
қарапайымдылық, ақыл. 
Кейде «қу», «айлакер» 
мағынасында да айтылады. 

Такт, тактикасы мықты 
адамдар кез келген 
тығырықтан, әр түрлі қиын 
жағдайлардан оңай шығып 
кетеді.

Халық даналығында: «бермегенді беріп ұялт», «таспен ұрғанды аспен 
ұр», «көрінгенмен барқылдап ұрыспа – бағаңды жоясың» деген нақылдар 
бар. 

Кезінде бүкілодақтық староста атанған мемлекет қайраткері Михаил 
Калинин өте мәдениетті, білімдар және шешен адам болған. Ұлы Отан 
соғысы жылдарындағы көп кездесуінің бірінде бейпілауыздау бір әйел оның 
сөзін бөле беріп, ыңғайсыз мінез танытады. Калинин оған қарап қояды да, 
әңгімесін әрмен қарай жалғастыра береді. Сәлден соң әлгі әйелдің тағы 
да дауысы шығады. «Сен қоясың ба, қоймайсың ба?» деп, оған бірнеше 
адам ескертпе жасайды. Калинин: «менің сөзімді бөлетіндей анау кім өзі? 
Құртыңдар қарасын!» демейді, абыр-дабырды жұмсақ, сабырлы дауысымен 
басады. Міне, тактика! 

Оқырмандармен болған бір кездесуде залда отырған біреу Сәбит 
Мұқановқа: «Сіз ақын емессіз» дейді. Сәбит Мұқанов дауыс шыққан 
тұсқа бір қарайды да, әңгімесін әрман қарай жалғастыра береді. Ауызша, 
жазбаша қойылған сұрақтарға көңілді жауап қайтарады. Кездесу аяқтала 
бере жазушы залға қарап: «Жаңа ана жерде бір жас жігіт маған «сіз ақын 
емессіз» деді-ау. Мен ондайды көңілге алмаймын. Жас кезімде менің өзім 
де «Абай ақын емес» дегенмін. Жастық не айтқызбайды» дейді. Залдағы 
халық дуылдатып қол соғады.

Егер сол отырыста жазушы әңгімесін үзіп, «анау кім өзі, менің сөзімді 
бөле беретіндей? Тұрсын орынынан!» деп ашуланса, қатты қолшапалақ бола 
ма, жоқ па? 

Міне, тактика дегеніміз әртүрлі тосын жағдайлардан немесе тығырықтан 
ақылмен әдемі жол тауып шығу. Кейде шегініс жасау.

Біз тұратын үйдің айнала-төңірегінде жаңа құрылыстар салынып 
жатты. Күні-түні сарт-сұрт,  даңғұр-дұңғыр.. Кейде бір әдемі сезіммен 
ой үстінде немесе жұмыс істейтін бөлмеңде, кейде келінің, не қызың шай 
құйып, жора-жолдас, іні-қарындастарыңмен дастарқан басында отырасың. 
Сондай-сондайда сырттағы құрылысшылар орысша, қазақша неше түрлі 
айтуға болмайтын сөздерді аңыратады кеп... Айналада ел-жұрт, бала-
шаға бар, олар неге олай сөйлейді? Кеше ғана дүниеге келген, кеше ғана 
мектеп табалдырығын аттап, ұстаздардан тәлім-тәрбие алған шәкірттер 
емес пе, неге бұлар бетімен кеткен? Әдеп қайда? Бұған қандай тосқауыл? 
«Әй, иттер, шамалап ауыздарыңа ие болсаңдаршы! Сендердің мына салып 
жатқан үйлеріңнің тоқсан тоғыз пайызы былапыт сөзден, қалғаны кесектен, 
бетоннан тұрады!» деп, есік-терезелерден, балкондардан  ескерту жасасақ, 
қарсы дауыстар естілуі мүмкін ғой. Онда біздікі білместік, ағаттық, 
әдепсіздік. 

Ертеректе құрылысшыларға арнап жазған, кейін «Нанайын ба, нанбайын 
ба?» деп аталатын кітабыма енген өлеңім бар еді, бірде соның бір-екі 
шумағын есіме түсірдім. 

...Құрылысшы жігіттерміз, айналамыз толған қыз,
Самолетсыз төбесіне бұлттың шығып тұрғанбыз.
Ойнамаңдар, ойнамаңдар құрылысшымен бойшаңдар,
Бәріңнен де күнге жақын, күнге жақын тұрған біз!

Көп қабатты көп үйлерден құттыхана күткендер,  
Құрылысшыны көрген кезде сәлемдеспей өтпеңдер.
Жаңа отаудың кілтін ұстап, күлімдескен ғашықтар,
Тойларыңа шақыруды бізді ұмытып кетпеңдер!
Осы шумақтарды күбірлеп айтып, бір күні құрылыс алаңына қарай 

аяңдадым. Алаңға кірген соң өзімен-өзі темір-терсек салдырлатып, жұмыс 
киімімен отырған жас жігітке жақындап барып сәлемдестім. «Жоспарым» 
бойынша, сәлем-сауқаттың соңына таман әлгі екі шумақ өлеңді аңыратып 
қоя беруім керек еді. Бірақ аузыма түспей, оны қара сөзге айналдырып 
жібердім.

– Бауырым, ағаң мынау үйде тұрады. Сіздерге бір кішкене өтнішпен 
қайырылдым. Сіздер адамдарға әдемі-әдемі үй салып, «уют» жасап 
бересіздер. Құтты қоныстың кілтін ұстағандар сіздерге сол үшін құрметпен 
қарайды. Сол үшін олардың сіздерге деген ықыластары ерекше. Олардың 
сіздермен сәлемдескілері келіп тұрады.

– Рахмет, аға!
– Осындай құрмет, осындай ықылас пен ілтипатты білдіре отырып, енді 

олардың кішкене өтініш-тілектерін де құлақтарыңызға сала кетейінші. 
Әдемі-әдемі үй салып берумен бірге олар сіздерден әдемі-әдемі әңгіме 
де естігілері келеді. Сіздер болсаңыздар, естіген құлаққа ерсі неше түрлі 
боғауыздарды боратасыздар кеп, аңыратасыздар кеп...

Құрылысшы жігіт орнынан атып түрегеліп:
– Аға, ескертпеңіз орынды. Қазір түсте жиналамыз. Сонда бәрін айтам, 

кешіріңіздер, – деді.
Кейін бір жағынан асығыс келе жатсам, сол құрылысшы інім анадай 

жерден дауыстап, қасыма жақындап келді де:
– Қалай, аға, естіген құлаққа ерсі анайы сөздер тиылды ма? – деді.
– Азайды.
– Ох, әлі бар екен ғой, – деп, ол бетін әрмен қаратып күліп бара жатты.
Тактика. Тактика.

Ритуал
Р. Латын тілінен енген сөз. Мағынасы: жөн-жоба, жөн-жоралғы, ырым /

обряды/.
Қазақ халқы қайтыс болған адамды қайтпас сапарға қалай жөнелтеді? 

Үйден қалай шығарады – бас жағымен бе, аяқ жағымен бе? Құран қашан 
бағышталады  –  адамның демі таусылғаннан кейін бе, жоқ жамбасы жерге 
тигеннен кейін бе? Жамбасы жерге тигеннен кейін. Кейде марқұмның 
қабірінің басында адамдар оның қадір-қасиетін, тындырған істерін айтып 
қоштасады. Бұлардың қай-қайсысы да қазалы жердегі жол-жоралғы тәртібі 
/ритуал/.

Нюанс
Н.  Бұл сөздің түбірі – ню. Ол ағылшын тілінде «жаңа» деген мағына 

береді /Нью-Йорк – Жаңа қала, Нью-Дели – Жаңа Дели/. 
Ауыспалы мағынасы: жіңішке, жіңішке ойлау /«Бұл әңгіменің жіңішке 

жағы да бар ғой» – «бұл әңгіменің нъюанстары да бар ғой» т.б./.

(Жалғасы бар)

(Жалғасы. Басы өткен сандарда.)

еше біреулер «әзіл қалай туады?» 
деп, сұрақ қойды. Мен айттым: «Әзіл 
тумайды. Оның еркек, ұрғашысы жоқ, 
ол �мірден �зінен �зі пайда болады», –
дедім қалжыңдап. Шынымен де әзіл-
қалжыңды қалыптастыратын негізінен 

ауылдық жер. Ертеректе болған бір оқиғаны баян 
етейін.

Менің әкем ауылда аты әйгілі киномеханик 
болды. Совет заманында ауыл жастары тек киноға 
барады. Бірақ, ауылда қазіргідей емес, кино тапшы. 
Атаулы мереке күндері әкем екеуіміз Ақтөбеге барып 
кинопрокат мекемесіне бір семіз қой ұсынып, қазіргіше 
айтқанда пара беріп үнді фильмін алып келеміз. 
Клубтың алдындағы тақтайшаға үнді фильмінің 
афишасы ілінгеннен кейін-ақ, менің мектептегі беделім 

күрт өсе бастайды. 
М ұ ғ а л і м д е р 
алдыңғы қатардан 
билет алу үшін 
маған ылғи 
сабақтан «бес» 
қойып береді. О, 
тоба, жемқорлық 
бізде бұрыннан 
бар екен-
ау... Мектепте 
әншейінде көз 
қырын салмай 
жүрген жоғары 
класстың қыздары 
мені көрсе күліп, 
жымиып, кешке 
келсең шығамын 

дегендей майысып тұратын. Сол кезде жоғары класстың 
қыздарымен жүру мода болатын. Қазіргілер кішкентай 
қыздарға жүгіреді. Үнді киносының арқасында 
абыройым совхоз директорының баласынан да асып 
кететін. Ал киноның қызығы біткесін, менің де беделім 
бітеді. Ол үшін тағы әкем екеуіміз бір қойды жетектеп 
Ақтөбеге баруымыз керек...

Айтайын дегенім, біздің ауылға қарайтын бір 
ферманың клубында Бәтима деген тұрмысқа шықпаған 
апай киномеханик болып жасайтын еді. Ол біз сияқты 
Ақтөбеден кино тасымайды. Поштамен келген бір 
киноны бір ай бойы айналдырып қоя береді. Бір күні 
ауылына «Қасқырдың апаны» деген кино келеді. 
Бәтима апай бір апта қояды да, сонан соң киноның 
атын өзгертіп, «Арланның апаны» деп тағы қояды. 
Бір жұма өткеннен кейін апамыз оны тағы өзгертіп, 
«Бөлтіріктің апаны» деп клубтың алдына жазып қояды. 
Бір киноны мың қайтара көріп, әбден мезі болған 
ауылдың тентектері әлгі афишадағы жазуды өшіріп, 
«Бәтиманың апаны» деп жазып кеткен екен... Міне, 
ауылдан осындай әзілдер шығады. 

 
УӘДЕ

Қымбатты мекеме басшылары мен оның қосшылары! 
Сіздерге арзан бағамен құрғақ және майлы уәделер 
сатамын. Бұл сөздерді кез-келген қарапайым халыққа 
кеңінен қолдануға болады. Қажет болған жағдайда, 
төлемнің басқа жолдарымен де келісемін.

1.Айлық өседі, доллар түседі. Жанармай 
арзандайды. 

2.Жұмыс болады, алдыңғы аптада бір соқшы.
3.Келесі жылы міндетті түрде үй беремін, өтірік 

айтсам өліп кетейін.
4.Жағдай түзеледі, ешқандай уайымдамаңыз. Шын 

айтамын.
5.Азық-түлік қымбаттамайды, оған жол бермейміз. 

Сеніңіз...
6.Болашақта несие бес пайызбен беріледі. Әзірше 

сәл шыдаңызшы.
7.Түбінде бәрі жақсы, чики-чики болады...
 

ЫРЫМ
  
Ырым демекші, баяғыда қарлығаш жер бауырлап 

төмен ұшса жаңбыр жауады деп қуанатынбыз. Ал, 
қазір жаңбыр емес, аспаннан ракета жауады. Баяғыда 
кешке таман торғайлар шырылдаса, ертең күн ашық 
ауа-райы қолайлы болды дейтін, қазір мүлдем 
басқаша.  Бұрынғының үлкендері шыжып тұрған аптап 
ыстықтан аман-есен құтылу үшін, Алладан жауын  
тілеп, тасаттық жасайтын. Яғни, бір қауым ауыл болып 
бірігіп құрбандыққа мал шалады. Сол кезде қайдан тап 
келетіні белгісіз, аспанда лезде бір шөкім қара бұлт 
пайда болып, әлгі ырым жасап жатқан жерге жетіп келіп 
жан-жағына қарайды. Жаңбырды бірден шелектеп төге 
салмайды. Бұлтың да ақымақ  емес, есебі бар. 

Егер адамдар құрбандыққа қой сойса сіркірейді, 
сиыр сойса күркірейді, ал жылқы сойса нөсер жауып 
дүркірейді. Бірақ, қазіргі адамдардың пиғылы өзгерсе 
керек, не сойсаңда жаңбыр емес, аспаннан топырақ 
жауады. 

    Қазақтың ырымдарын зерттеп, орынды пайдалана 
білетін ауылда тұратын  Малтон  деген клуб меңгерушісі 
жаңа ырымдар ойлап  тапты. Былайша айтқанда ол- 
ауылдың Мәдениет Министрі. Халқы еркелетіп солай 
атайды. Той-домалақ бола қалса, домаланып шерте-
шерте шегірткей болып қалған ескі  домбырасын 
арқалап елден бірінші жетеді. 

Біз білмейтін құлақ естімеген ырымдардың сан 
түрін біледі. Тура, дінді өз шартына, өз жүріс-тұрысына  
туралайтын дүмше молдалар сияқты. Құдай-ау, сол 
молдалардың ырымы тіпті өзгеше. Өткен дәуірдегі 
тұмшаланып шығыс  әйелдері киген «паранжаны» осы 
дәуірге жаңалық әкелгендей үйіндегі қатындарының 

бетіне жауып қояды. Біреудің жары біреуге керек пе?  
Мұны көрген менің құрдасым қызғаншақ  Құлболат 
әйелінің бетіне  қынаптан жасалған ауа бармайтын қара 
қапшық жауыпты. Ең болмаса аяқ жолын қарайтын бір 
тесік қалдырсайшы...Түйенің жар етіндей салмағы бар 
жалпақ әйелі күнның ыстығында ауа бармай тұншығып 
есінен танып қалады. Абырой болғанда машина 
табылып, ауданға жеткізілді. Дәрігерлер әйтеуір аман 
алып қалды. Ай, біздің қазақтың еліктемейтіні жоқ. 
Дәстүрлі дінді қолға алатын қариялар да ауылда азайып 

барады. Еркіне кеткен сауатсыз молдасымақтарың 
аңқау халықты  алдап отыр. Олар аяқ астынан бірдеңе 
тауып халықты таң қалдырады немесе сан соқтырады. 
Қазақтың ырымын басқа жаққа бұрып, теріс 
бақтырды...Үш жүз аз дегендей, «жаңа қазақтармыз» 
– деген мықтылар пайда болды.

  Жарайды, жаңа қазақта шаруам жоқ, көне қазақ 
төріне жын-шайтан жоламасын деп, сегіз өрім қамшы 
ілген. Ал, Малтон оны өзгертті. Үйіне қонақ жиі-
жиі келсін деп, арақтан босаған бос шөлмектерді 
сылдырлатып қақ төріне шифонердің ішіне салып 
қойды. Ырымы қабыл бола қойды. Қонағы арылмайтын, 
көрпе-төсегі жиналмайтын болды. 

Бірақ, бейшара әйеліне обал-ақ, ауылдың еркек 
біткені осы үйде таң атқаннан күн батқанға дейін карта 
ойнайды. Ақша салмайды. Жұмыс жоқ, ақша қайдан 
болсын. Тыр жалаңаш шешінуге бәстеседі. Ұтылсаң 
анадан өрмірге жаңадан келгендей күй кешесің. Ойбай-
ай, кезінде ауылда түкірігі жерге түспей дүркіреп тұрған 
не бір азаматтарың қазір картадан ұтылып, үйлеріне 
жалаң бұт кетіп бара жатыр. 

Сол себептен ауылдың Мәдениет Министрі  
Малтонның ауласын сығалаушылар көп. Клубта  ештеңе 
болмаса да, үйінен қызық  арылмайды. Аулада отырып-
ақ  мәдениетті көтеруге өз  үлесін қосып жатыр. 
Ауылдың қаңғыбас ұры қара иттері де осы үйді ториды. 

    Бүгін таң атпай ауылдағы әйелдердің бас атаманы 
-  Қиғаш жеңгей аяқ астынан жынданып ашу шақырды. 
Шыдамның да шегі бар ғой, оның байы Көбесбай 
картадан ұтылып, дамбалы сыпырылып үйіне күнде-
күнде  жалаңбұт қайтады. 

Еркегінің әбірейі елге аян болды. Енді, Қиғаш 
жынданбағанда кім жынданады. 

Япыр-ай, дегенменде Көбесбайдың күнделікті бұл 
ұтылысы  ауылдағы кейбір бойдақ келіншектерге ұнап 
жатыр. Келіншек демекші, өткенде Сораңбайдың семіз 
қатыны Шәпаш облыс орталығындағы стриптиз-кафеге 
барыпты. Таң қалыпты. Жылтырақ темірге жыланша 
жабысқан тыр жалаңаш қыздар би билегенде еркектер 
орнынан тұрып кетіпті. 

Шәпаш енді осы би өнерін ауылда ұйымдастырмақ 
ойы бар. Өйткені, әйелі стриптиз-шоу билейтіндерің 
еркегі басқа әйелге көз салмайтын көрінеді. Бұл 
Шәпаштың ауылға қаладан әкелген жаңалығы. Ал, 
ауыл үшін жақсы ырым. Еркектері түнделетіп қаңғып 
кететіндердің әйелдері тізімге жазылып әлек. Ең 
қиыны биге жылтырақ труба табу. Мектепті күрделі 
жөндеуге жабады дегенді естіген биші жеңгелеріміз, 
жылу жүйесіне тартылған трубаларды кесіп-кесіп алып 
кетіпті. Қырсық қылғанда Көбесбайдың Қиғашына бір 
метр труба да бұйырмапты. Ылғи қызықтан құр қалады 
да жүреді.

Қаны басына шауып, адымдап жүгіріп Малтонның 
үйіне келді. Мына қызықты қара. 

Жүре берсең, көре бересің деген осы шығар. 
Масқара, тап осы сәтте мектеп директоры Құдабай 
картадан ұтылып, екі қолымен борбайын жауып тұр. 
Обалы жоқ, өзіне де сол керек. Мектептің мүлкі талан-
таражыға түсіп жатқанда мұның карта ойнағаны несі? 
Көбесбайды қойшы, ол жұмыста жоқ адам. Дырдай 
мектеп директоры ертең елдің бетіне қалай қарайды. 
Үйіне дейін жалаң бұт жету үшін, жеті шақырым жүру 
керек. Үйі ауылдың шетінде тұр. Шартты орындамасаң 
бір сиырдан қағыласың. Бұзауы жетім қалады. Онсыз 
да ауылда жетім бұзаулар көбейіп кетті.

Ар қымбат па, әлде мал қымбат па? Мектеп 
директоры көп ойланбады. Басын нар тәуекелге тіккен 
Құдекең құйрығын жарқ еткізді де, үйіне қарай шаңды 
бұрқ еткізді. 

Шаң тимеген аппақ құйрығы әлсін-әлсін күн 
сәулесіне шағылысып көз қаратпай, айнадай жалтырап 
барады. Әуеден аққан жұлдыз секілді. Байғұс енді 
қайтсін басқа амалы жоқ. Сауып отырған жалғыз 
сиырынан айырылса, жалаң бұт жүргеннің көкесі сонда 
болады. Жаздың жайма-шуақ ыстығында қабағынан 
қар жауатын әйелі Қанзира Құдабайға өмір  бойы 
бұтына шалбар кигізбесі айдан анық... Қиғаш бұл 
көріністі біраз қызықтап тұрды да:

  - Әй, Малтон сен не картадан басқа ештеңе ойлап 
таппадың ба, клубқа неге әртістер шақырмайсың, 
әлде қазақтың әртістері шет ел асып кетіпті ме?.. 
Қора күзететін қарақшы құсап, түк бітірмей ай сайын 
бостан босқа айлық алуға ұялмайсың ба?- деп, Қиғаш 
ішіндегі бар сырын ақтарып салды. Малтонның 
мыжырайған қара қатыны мына сөздерді  жүрегіне 
қатты қабылдап қалды. Шаштаса кетейін десе, өзіне өзі 
сенбей тұр. Қиғаштың ашуы жаман, алдына келгенді 
тістейді, артына келгенді тебеді.Төбелесте талай 
адамдары мыжып тастады. Оған сот жоқ. Бір жапырақ 
«справкасы» бар. 

  - Немене, сенің байың картадан ұтылса біз кінәліміз 
бе, мә, алыңыз! –деп, Көбесбайдың жеңіліп, шешіп 
кеткен іш-киімдерін бетіне лақтырды. Дер кезінде 
ортаға Малтон түспегенде қырғын төбелес басталып 
кететін еді. Жалынып-жалбарынып көзі қызара 
бастаған Қиғаш жеңгемізді әрең дегенде тоқтатты. 
Жасыратыны жоқ ауылда әйелдердің төбелесі жиі-жиі 
болып тұрады. 

  Қиғаштың айқайы Малтонға оңай тимеді. Түнімен 
көз ілмеді. Жаңа ырымдар ойлады. 

Ауылға қалай болғанда да әртіс шақырудың 
жолдарын қарастырды. Ойға батып жатып түс көрді. 
Түсінде ауыл көркі адам танымастай өзгерген. Қи 
жағатын қазақ газ жағып отыр. Әншейінде машина 
түгілі адам жүре алмайтын көшеге асфальт төселген. 
Клубтың іші жап-жарық. Сахнада бір әнші домбырамен 
терме айтып жатыр. Облыстық әкімшіліктен арнайы 
келген адамдар Малтонның омырауына жарқыратып 
«Мәдениет қайраткері» деген орден тағып жатыр екен. 
Қуанғаннан айқайлап жіберді. Танауы таңқиып төсекте 
жатқан әйелі шошып кетті. 

- Әй, жеті қараңғы түнде айқайлап жын қақты ма?
- Түс..
- Қайда түсем, үстіңе біреу мініп алды ма не?
- Түс көрдім, керемет түс...
- Рас па, ішінде мен бармын ба?- деді әйелі қуанып.
- Жоқсың...
- Әне, мені өңің түгілі түсіңде де көргің келмейді, - 

деп, ол  ренжіп теріс қарап жатып алды.
Жақсы түс. Жақсы адамға жорытқанша көңілі 

тыныш табар емес. Таң да ұзақ... Аунап жатып, көзі сөре 

де тұрған кітаптарға түсті. Қолына алғашқы іліккен 
кітабы осы болды. «Қазақтың ырым-жорымдары» атты 
кітапты ақтарып отырып, мына ой есіне сап ете қалды. 
Жаңбыр жаумаса қазақ тасаттық жасайды. Өте орынды. 
Ал, мен ауылға әртіс келмесе тасаттық  жасаймын, – деп, 
жерден жеті қоян тапқандай секіріп түрегелді. 

Таңертең бұл ойын ауыл Әкімі Малшыбекке жеткізді. 
Түсін судыратып айтып берді.

  - Үлкен жаңалық, өте жақсы ырым, керемет  түс,- 
деп, Әкім қолдау білдіріп арқасынан қақты. Болашақта 
бұдан да жақсы түстер көруіне шын жүректен тілек 
білдіріп, алғыс хат беретінін айтты. Барлық ауыл 
тұрғындарын жаман ойдан аулақ болып жақсы түстер 
көруге шақырды. Тіпті жақсы түс көретін адамдарға үй 
беретінін де жасырмады.

      Содан не керек, әр үйден 200 теңгеден ақша 
жиналды. Жұма күні клубтың алдына дастархан 
жайылып, арақ-шараптар қойылды. Құрбандыққа 
жандық жетпегендей Малтон тышқақ лақ соятын 
болды. Көпті көрген қариялар: «Тышқақ  лаққа не 
оңды әртіс келер дейсің, ең болмағанда семіз қой сою 
керек еді», – деп жатыр. Кім біліпті, ту бие шалғанда 
ауылға  «ЕКІ  ЕЗУ» театры келіп қалар ма еді? Оны 

уақыт көрсетеді. Бақандай он бес жылдан бері клубтың 
сахнасын әртістің табаны баспағаны рас. Барша жұрт 
тілек тілеп, қырға қарап отыр. О тоба, қырдың басынан 
шаң көрінді. Тілек қабыл болды. 

Шаң ауылға қарай жақындай түсті. Қас қағым сәтте 
бір автобус сау етіп клубтың алдына тоқтай қалды. 
Бала-шаға концерт көреміз деп мәз. Олар қазақша 
концерттің не екенінде білмейді. Анда-санда мектептің 
акт залына жын қаққан маймылмен үлкендігі мысықтай 
ауру арыстаны бар цирктер келіп тұрады. Ал концерттің 
жөні бір бөлек қой. Малтонның түсі дәл келді. Дәу 
автобустың ішінен жасы елуге келіп қалған қолында 
домбырасы бар бір кісі секіріп түсті. Басқа жан жоқ. 
Ауыл тұрғындары аң-таң. Біреулер: «Баяғыда бір 
автобус әртістер келетін еді», – деп жатыр... 

- Айналайын, қарақтарым амансыңдар ма? Бары 
осы ма, халық аз ғой. Менің концертімнің ұзақтығы 
көрермендердің санына байланысты, – деді, әлгі әртіс. 
Шамалы жөтеліп қояды. 

-  Аға, халық қазір жиналады, оған дейін мына сізге 
арналған ақ дастарханнан дәм татыңыз, – деп, Малтон 
бір ақ арақтың мойнын бұрады. Сәлден кейін екіншісі, 
үшіншісі кетті. Бір кезде қызып қалған әлгі әртісіміз 
домбырасының мойнын бұрады.

 - Айналайын, шырақтарым, маған сахнаның 
керегі жоқ, мен осы арада тұрып ән саламын, -  деп, 
домбырасын қағып-қағып жіберді. Әртіс көрмеген 
ауыл қол шапалақтап қуаныштарында шек жоқ.

- Сіздерге арнап, «Ағайын» деген әнімді айтып 
берейін...

 Жетпей жатқан жеріңді жеткізетін ағайын, 
 Өтпей жатқан билетті өткізетін ағайын, 
 Әртіс келді деп ауылға мал соятын ағайын,
Ағайыннан ажырап қайда концерт қояйын-ай... 
- Ой, мың жаса, бәрекелді, адамның жүрегін 

елжіретіп езіп жібердің ғой,- деп  Тұқаш шал көзіне жас 
алды. Ол өзі он жыл болды, Қарақалпақ елінен көшіп 
келген еді. Сонда қалып кеткен ағайындарын сағынса 
керек. Бірақ, арыстай азаматтың жылайтындай реті бар. 
Тұқаш көші-қон басқармасы беретін квотасын да ала 
алмай жүр. «Елім, жерім» деп  келгенде балалары екі 
қолына бір күрек таба алмай жұмыссыз, аш қасқырдай 
ұлып аспанға қарап отыр. 

Аралдың ысталған қара балығындай күнге әбден 
қақталған, аузында жалғыз тісі бар тоқсанға келген 
әжеміз тұрып:

- Әй, әртіс бала жыр айтып берсеңші, жыр 
тыңдамғалы қай заман. Жыр тыңдайық...

-  Мен жыртыңдайтын, жылтыңдайтын бала емеспін, 
не айтып тұрсыз, әже?!

- Ал сен бала, не айтып тұрсың, мен жыр, терме 
тыңдайық  деймін...

- А-а-а, әже, енді түсіндім, сіз үшін таң атқанша 
жырлаймын. «Алпамыс» жырынан үзінді.  

Қане, ду қол соғамыз! - деп әншінің арқасы қоза 
бастады. Басындағы бөркімен терін бір сүртті де:

   

- Жетпей жатқан жеріңді  жеткізетін Алпамыс,
     Өтпей жатқан билетті өткізетін Алпамыс!
     Әртіс келді деп ауылға қой соятын Алпамыс,
     Алпамыстан ажырап қайда концерт қояйын-ай...
- Ой, әртісім-ай, әндерің бір-біріне ұқсас екен, 

мұндай өлеңді мен айта аламын!- деп жас кезінде 
ауылды уысында  ұстаған Малзия апамыз әдетінше шап 
ете қалды. Әдемі көйлегін киіп тым жақсы концерт 
көріп отырған Кәметкен жеңгей атып тұрды.  

- Әй, Малзия, атаңның басы айтасың, сенде дауыс та, 
кескін де жоқ...

Бұл екі апамыз осы ауылға келін болып түскелі, 
басы піспей әлі төбелесіп келеді. Әп сәтте

қырғын төбелес басталды да кетті. Көрермендер 
екіге бөлінді. Бірі жыр тыңдап жатыр. Бірі төбелесті 
тамашалап мәз. Ауылдың нағыз концерті, міне, осы. 
Учаскелік полицей келмегенде екі апамыздың қоятын 
түрі жоқ. Долы Малзия  Кәметкеннің бір уыс шашын 
жұлып алыпты. Әйтеуір, уақытында концерт те бітті, 
төбелес те бітті. 

- Бүгін ауылда жақсы концерт көрдік. Мен өте 
ризамын. Халықтың атынан әнші ағамызға ат мінгізіп, 
шапан жауып, ауылдың бір көшесінің атын бергім келіп 
отыр,- деді Малшыбек әкім қисық көзілдіргін қолымен 
жоғары көтеріп. Семіздіктен қарны жарылайын деп 
тұр.

   Иә, қазір кім көрінгенге көшенің атын беру 
оңай шаруа болды ғой. Әкімнің ата-бабасы мен үрім-
бұтағының  аты барлық көшелердің маңдайшаларында  
жарқырап қағулы тұр. Тіпті, елге еңбегі сіңбеген 
елеусіз адамдар да бар. 

Алыстан келген әншінің көңілі тоқ. Өнеріме халқым 
риза дегендей қуанып тұр. 

Ауық-ауық шиқылдап  жөтеліп қояды. Денесіне 
суық жабысқанға ұқсайды. Арақтың буымен әрең тұр.

Сол-ақ екен, клуб меңгерушісі Малтон баяғы 
ырымына көшті.

- Халайық, ауылға келген әртіске жақсы ырым 
болсын деп, үйдегі балаларыңыздың аузына түкіртіп 
алыңыздар, бірақ түкіру бұрынғыдай тегін емес, ақылы 
200 теңгеден. 

Малтон тегін концерттің есесін осылай шығарып 
алмақ ойы бар.

Былтыр да ауыл тұрғындары сайлауға түсіп дауыс 
жинауға келген депутатқа түкіртеміз деп, таласып 
қалған еді. Бір түкірікке екі дауыстан жинаған депутат  
сүрінбей өтіп кетті. 

Қазір түк білмегендей парламентте отыр. Сол 
кезде түкірігі таусылған депутат таңдайы кеуіп, тамағы 
жабысып, ауруханадан бір-ақ шыққан болатын. 

Мына сөзді естіген көрермендер балаларына 
түкіртуге дереу кезекке тұрды. Тап сол күні кемпір-шал 
зейнетақы алған еді. Малтон ақшаға көміліп қалды. 
Түскен табыстың он пайызын өзіне, он бес пайызын 
селолық округке, қалған ақшаны әртістің қалтасына 
салып берді. Кеш көңілді өтті. Әртіс келесі ауылға 
зытты...

Қызықтың көкесі ертеңіне басталды. Қиғаш 
жеңгеміз бастаған ауылдың барлық қатындары бір 
қолымен баласын жетектеп, екінші қолына оқтау, 
күрек алып, ауылдың «Мәдениет министрі» Малтонның 
үйіне келді. Тура жұмыссыздықтан ереуілге шыққан 
адамдар сияқты. Зәресі кеткен Малтон қақпадан басын 
шығарып:

- Жайшылық па, не болып қалды?
- Қарай гөр, түк білмегендей, жайшылық па дейді. 

Оңбаған, ауылға неге ауру әртіс шақырасың. Аузына 
түкірген балаларымыздың бәрінің қызуы көтеріліп, 
мұрындарынан су ағып тұмауратып жатыр. Соған сен 
басыңмен жауап бересің!- деді Қиғаш жеңгей көзін 
алартып. Артында аяқ-табақпен қаруланған қырық 
қатын тұр. 

- Апа, мен сендерді түкіртуге зорлаған жоқпын ғой. 
Балаларыңа тұмау тисе дәріханадан дәрі алыңыздар, - 
дей бергенде, Малзия жеңгей қиқулап келіп Малтонның 
маңдайынан оқтаумен бір-ақ ұрды. Ол есін ертеңіне 
таңертең жиды. Ауыл әкіміне қатындардың үстінен 
шағым түсірді. Ерігіп отырған Малшыбекке де осы керек 
еді. «Заңсыз ереуілге шықты» деген айыппен ауылдың 
біраз қатындарын тәртіпке салды. Қиғаш жеңгемізді 
«ереуілдің қолбасшысы, бүлікшіл»  деп, ауданға он бес 
күнге түрмеге қамады. 

Міне, «Қазақ ырым етеді, ырымы кейде қырын 
кетеді» деген осы...

К

К

ЌАЛЖЫЅ ЌАЙДАН ШЫЄАДЫ?

Бүгінгі Ақтөбе облысының мәдениет 
басқармасына бастық тағайындау ерекше болды. 
Бұрындары басқармасының басшысы таңертең 
орнынан түссе, түстен кейін екінші адам қолына 
бұйрығын алып, өздері креслоға отырып жайғаса 
беретін. Осы жолы Облыс әкімі Бердібек Сапарбаев 
мырза өзі келіп, Қанат Айтбаевты таныстырды. 
Мәдениеттің қоғамда маңызды екенін тағы да айтты. 
Облыс басшысы болашақта көлемді мәдени-шаралар 
өткізу туралы арнайы тоқталып өтті.  

Қанат АЙТБАЕВ АҚТӨБЕНІҢ 
МӘДЕНИЕТІН БАСҚАРАТЫН БОЛДЫ

Соңы. Басы 1-бетте

22 наурыз күні Алматы қаласындағы Ә.Жолдасбеков 
атындағы студенттер сарайында «Нұр Отан» партиясының 
қолдауымен ҚР Тәуелсіздігінің 25 жылдығы мен  Алматы 
қаласының 1000 жылдығына арналған «Мың жасаған  шаһар» 
халықаралық ақындар айтысы болып �тті. 

 Айтыстың мақсаты - Алатау баурайындағы әсем қала Алматының 
1000 жылдық мерейтойын жырлау. Бұл атаулы оқиға ЮНЕСКО 
көлемінде аталып өтілмек. Ұлыстың Ұлы күні өткен айтысқа 
Рүстем Қайыртай, Иранғайып Күзембаев, Аспанбек Шұғатаев, 
Нұрлан Мұсаев, Олжас Отар, Жансая Мусина, Мейірбек Сұлтанхан 
және басқа да еліміз бен Моңғолия, Қырғызстан сынды жақын 
шетел елдерінің айтыскер ақындары қатысып, бағын сынады. 
Ақындар айтысының ашылу салтанатына «Нұр Отан» партиясы 
Төрағасы Бірінші орынбасарының Кеңесшісі Берік Уәли қатысып, 
құттықтау сөз сөйледі. Ол жиналған қауымды төл мереке - Наурыз 

мейрамымен құттықтай келе, осынау мерейлі күн қарсаңында 
өткен ҚР Парламенті Мәжілісінің және барлық деңгейдегі мәслихат 
депутаттарының сайлауында «Нұр Отан» партиясының айқын 
жеңіске қол жеткізгені - қазақстандықтардың халықтың бірлігі, 
елдің тұрақтылығы және халықтың жасампаздығы секілді мәңгілік 
құндылықтар үшін дауыс бергенінің нышаны екенін атап өтті. 
Сондай-ақ Б.Уәли партияның қазақ тілі мен мәдениетін, салт- 
дәстүрін сақтау және дамыту мәселелеріне айрықша басымдық 
беретінін айта келе, рухани құндылықтарды дәріптеу бағытын 
партия алдағы уақытта да ұстанатынын айтты. Айта кететіні, 
қазылар алқасы құрамында «Айқын» газетінің бас редакторы 
Нұртөре Жүсіп, Ш.Уәлиханов атындағы тарих және этнология 
институтының директоры Хангелді Әбжанов, ҚР халық артисі 
Есмұхан Обаев, жазушы, «Құрмет» орденінің иегері Смағұл Елубай, 
ҚР Еңбек сіңірген қайраткері Ақан Абдуалиев бар. 

Қазақстан Театр қайраткерлері 
Одағы 27 наурыз Халықаралық театр 
күніне орай дәстүрлі «ЕҢЛІКГҮЛ-2016» 
Театр �нерінің Кәсіби Сыйлығымен 
марапаттау рәсімін �ткізеді. Салтанатты 
кеш 2016 жылы 28-ші наурызда сағат 
17.00-де Алматыдағы М.Лермонтов 
атындағы мемлекеттік академиялық 
орыс драма театрында �теді. 

Биыл алтыншы рет өткізілгелі отырған 
«ЕҢЛІКГҮЛ» Сыйлығының бәйгесіне 
Республикамыздың мемлекеттік және 
жеке театрлары қатысуда. Биылғы жылы 
Қазақстан Театр қайраткерлері Одағы 
«ЕҢЛІКГҮЛ» Театр өнерінің Кәсіби 
Сыйлығын мына номинациялар бойынша 
ұсынады:

– «Жыл актері»
– «Жыл актрисасы»
– «Жыл режиссері»
– «Жыл театр суретшісі»

– «Театр өнерін дамытуға қосқан үлесі 
үшін»

– «Жылдың опералық (оперетта), 
балеттік партиясы»

– «Балаларға арналған спектакльдегі 
жылдың шығармашылық жұмысы»   (қуыр-
шақ, балалар және жасөспірімдерге арнал-
ған қойылымдар) және жеті Ынталандыру 
Сыйлығы:

– «Жыл драматургы»
– «Жылдың театртанушылық мақала сы» 
– «Жылдың театр менеджері»
– «Жылдың музыкалық көркемдеушісі» 
– «Театр оркестрінің жыл артисі» 
– «Жылдың суретші-гримері» 
– «Спектакльді жарықпен көркемдеу»
Жарнама-ақпараттық қолдаушы 

Алматы қаласының әкімдігі болып 
табылады. Кеште қазақ эстрадасының 
жұлдыздары өнер көрсетеді.

«ЕҢЛІКГҮЛ-2016» А�ЫНДАР МЫ� ЖАСА
АН 
ША�АРДЫ ЖЫР
А �ОСТЫ

НАУРЫЗ МЕРЕКЕСІНДЕ ТАЛДЫҚОРҒАНДА ЕЛ ТӘУЕЛСІЗДІГІНІҢ 
25 ЖЫЛДЫҒЫНА АРНАП 25 КИІЗ ҮЙ ТІГІЛДІ

Құттықтау тілегінен кейін облыс басшысы 
«Наурыз аруы» байқауының жеңімпаздарын мара-
пат тады. Мереке концерттік бағдарламамен жал-
ғасып, Қазақстан эстрадасының танымал топтары 
мен әншілері «Арнау» дуэті, Мирас пен Құралай, 
Кәмшат Жолдыбаева, сонымен қатар Сүйінбай 
атындағы облыстық филармония мен «Талдықорған 
әуендері» фольклорлық-этнографиялық ансамблі-
нің �нерпаздары �нер к�рсетті. 

Осы күні Талдықорған қаласының Абай көшесінде 
түрлі спорттық ойындар ұйымдастырылып, Балалар 
көркемсурет мектебі оқушыларының суреттері көрмеге 
қойылды. 

 Наурыз-думанды Талдықорғанға арнайы келген 
республикалық бұқаралық ақпарат құралдарының 
басшылары да тамашалады. 

Кешкілік мереке жастарға арналған би кешіне 
ұласты.

ЕЛ ТАҢДАУЫ – «НҰР ОТАН»
Облыс басшысының с�зінен кейін жамбылдық жастар 

«Қазақстан! Нұрсұлтан!Нұр Отан!» деп бірауыздан ұрпақтың ұранын 
жеткізді. Бұдан әрі с�з тізгіндеген ҚР Мәдениет қайраткері Әлібек 
Әмзеев �скелең ұрпаққа ортақ құндылықтарымыз жайлы �негелі 
ойын ортаға салды. 

Ал «Айвенго» ЖШС-гі директоры Любовь Попова Елбасы қолдауымен 
елімізде, өңірімізде өркендеп келе жатқан өндірістер мен керегесі 
кеңейе бастаған кәсіпкерлік саласындағы жетістіктерді тілге тиек 
етті. Шара барысында бір шаңырақ астында жарасқан достығымыз 
бен ынтымағымыздың  да шарапатына куә болдық. «Қазфосфат» ЖШС 
сары фосфор өндіру цехының аппаратшысы Александр Пягай ұлттар 
арасындағы ұлы достығымызды, нұрлы болашағымызға деген сенімін  
мемлекеттік тілде жеткізді. «Мен еңбек адамымын. Күні кеше ғана Елбасы 
Нұрсұлтан Назарбаевтың қатысуымен Павлодар қаласында өткен еңбек 
ұжымдарының республикалық  форумынан үлкен әсермен оралдым. 
Форумда Елбасы еңбектің маңыздылығын ерекше атап өтті. Еңбек – 
дамудың діңгегі, тірегі. Экономика да, өсім де, өрлеу де қарапайым 
жұмысшыдан бастау алады. Ал нағыз еңбек адамының таңдауы – «Нұр 
Отан» партиясы. Менің ұлтым кәріс болса да, жүрегім қазақ елі үшін 
соғады. Мен Қазақстанның перзенті екендігіме бақыттымын. Отанымды 
мақтан тұтамын. Ел жеңді, еңбек жеңді, бірлік жеңді» – деп ол өз сөзін 
патриоттық жыр шумақтарымен аяқтады. Өңір жастарының атынан  
Бегайдар Аманбаев сөз алып, өзінің жалынды жырын оқыды.  Жеңісті 
жиын сонау 1970 жылдары ақын Қадыр Мырза Әлінің сөзіне жазылған, 
Ескендір Хасанғалиевтің «Атамекен» әнімен қорытындыланды. 

Нұржан СЕРІКХАНҰЛЫ

Суреттерді түсірген Жұмабай Мұсабеков


